
विसावेविसावे

बाबा...बाबा...
तुमचं असणं आमच्यासाठी सर्वस्व होतं
ते अामच्या आयुष्यातील सुंदर पर्व होतं

आता सर्व काही असण्याची जाणीव आहे पण
तुम्ही आमच्यात नाही हीच मोठी उणीव आहे

स्व. व्यंकटराव शंकरराव गोरेस्व. व्यंकटराव शंकरराव गोरे
स्वर्गवास दि. 23 फेब्रुवारी 2004

शोकाकुल: आधुनिक केसरी परिवार



निरूपण 
आधुनिक केसरी 

तोंतरें बोंबडें निर्बळ । रोगी कुरूप कुटीळ ।
मत्सरी खादाड तपीळ । या नांव आध्यात्मिक ॥ ४४॥
संतापी अनुतापी मत्सरी । कामिक हेवा तिरस्कारी ।

पापी अवगुणी विकारी । या नांव आध्यात्मिक ॥ ४५॥
उठवणें ताठा करक । आवटळे आणी लचक ।

सुजी आणी चालक । या नांव आध्यात्मिक ॥ ४६॥

घराघरात स्वर्वेद, मनामनांत 
स्वर्वेद, जनमनांत स्वर्वेद !

अजितपुरी एक देव की, 
इस शरीर के माहिं ।  

 कोष एक परकाश मय, शब्द 
अच्छादित ताहिं ।।५९।। (स्वर्वेद 
द्वितीय मण्डल तृतीय अध्याय) 

०२/०३/५९ 
मूळ भाष्याचा मराठी अनुवाद : 

या शरीरात देवांची एक अजय नगरी 
आहे, जिच्यात एक प्रकाशमान कोष 
आहे , जो शब्दानंदाने आच्छादित 

आहे. 

स्वर्वेद रचनाकार 
अनन्त श्री सद्गुरू 
सदाफल देवजी 

महाराज 

आपले ज्ञान हे देहबुद्धीचे
आधुनिक केसरी 

प्रापंचिक लोक म्हणतात की, विषयाचा 
अनुभव तात्काळ येतो, पण भगवंताचा अनुभव 
हा अनुमानाचा आणि श्रद्धेचा आहे. हे त्यांचे 
म्हणणे मला पटते. प्रापंचिक लोक प्रपंच सोडीत 
नाहीत याचे मला नवल वाटत नाही, पण ते 
सुख चिरकाल टिकणारे आहे ही समजूत करून 
घेऊन त्यामध्ये रमतात, याचे मला वाईट वाटते. 
मी असे म्हणतो की, तुमच्या अनुभवाप्रमाणे जे 
खरे आहे तेवढेच तुम्ही खरे माना, पण ते तुम्ही 
करीत नाही. भगवंताचा आनंद मिळाला नाही 
तर हरकत नाही, पण कायम टिकणारे सुख 
विषयामध्ये नाही एवढी जरी खात्री झाली तरी 
पुष्कळ काम होईल. त्यामधूनच भगवंताचा 
आनंद उत्पन्न होईल. भगवंताचा आनंद 
बाहेरून आणायचा नसून तो आपल्यामधेच 
उत्पन्न होणारा आहे. सध्याच्या सुधारणेने देहाचे 
सुख पुष्कळ वाढविण्याचा प्रयत्न केला, पण ते 
शेवटी दु:खालाच कारण झाले. समजा, देहाचे 
पुष्कळ सुख समोर आहे, पण ते भोगण्याची जर 
आपल्याला शारीरिक शक्ती अथवा सांपत्तिक 
सुबत्ता नसेल तर त्याच्या प्राप्तीमुळेसुद्धा दु:खच 

पदरात पडेल. सगळ्यांना सगळे सुख मिळणे 
केव्हाच शक्य नसल्यामुळे प्रत्येकजण धडपड 
करून शेवटी दु:खीच राहतो. सुख आणि दु:ख 
ही दोन्ही वस्तुत: उत्पन्न झालीच नाहीत. ती 
आपण आपल्या भ्रमाने उत्पन्न केली आहेत. 
मनाच्या सुलट झाले की सुख होते, आणि 

मनाच्या उलट झाले की दु:ख होते. मुळात 
सुखही नाही आणि दु:खही नाही. ‘ मी देही ’ 
ही भावना जोपर्यंत आहे, तोपर्यंत अनुभवाच्या 
बरोबर भ्रम हा असायचाच. सृष्टी ही आनंदमय 
असूनही तशी ती आपल्याला दिसत नाही, हा 
आपला भ्रम आहे; त्या भ्रमाचे मूळ आपल्या 

आतमध्ये आहे. भगवंत तिथे माया, काया तिथे 
छाया, हे जसे खरे, त्याप्रमाणे अनुभव तिथे भ्रम 
असायचाच हा नियम आहे. पाचजण मिळून 
प्रपंच बनतो. त्यांमध्ये प्रत्येकजण स्वार्थी 
असतो; मग सर्व सुख एकट्यालाच मिळणे 
कसे शक्य आहे? एका गावाहून दुसऱ्या गावी 
बदली झालेला मनुष्य आता दोनतीन वर्षे तरी 
निदान आपली बदली होत नाही म्हणून निश्चिंत 
असतो. या प्रपंचामध्ये आपली आयुष्याची 
तितकीसुद्धा निश्चिंती नाही. याकरिता, आपण 
आयुष्याचा एक क्षणसुद्धा फुकट न घालविता 
सत्कर्मांत, म्हणजेच भगवंताच्या अनुसंधानात 
व्यतीत करावा. आपला शत्रू भेटून त्याच्याशी 
भांडण झाल्यामुळे गाडी चुकली काय, किंवा 
कोणी मित्र भेटून त्याच्याशी प्रेमाने बोलण्यात 
गाडी चुकली काय, दोन्ही सारखेच. त्याप्रमाणे 
प्रपंचामध्ये आघात झाल्यामुळे भगवंताला 
विसरले काय, आणि प्रपंच अत्यंत अनुकूल 
असून त्यामध्ये गुंतून राहिल्यामुळे भगवंताला 
विसरले काय, दोन्ही सारखेच; नुकसान एकच.
२४५. भगवंतावाचून जगात दुसरे सत्य नाही 
असे मनापासून वाटल्यावर, जो काही प्रपंच 
घडतो तो परमार्थ समजायचा.

विश्वास देशपांडे 
संपर्क  क्र. 9403749932

उगवतीचे रंगउगवतीचे रंग
आधुनिक केसरी 

वनवास तर एकट्या रामाला झाला होता. वास्तविक लक्ष्मणाने 
त्याच्यासोबत वनात जाण्याचे काही कारण नव्हते. त्याचाही 
नुकताच विवाह झाला होता. तो राजप्रासादात राहून सुखाचा 
उपभोग घेऊ शकला असता. पण रामाशिवाय तो राहूच शकत 
नव्हता. लक्ष्मण म्हणजे रामाची सावली होता. तो त्याला सोडून 
क्षणभरही राहत नव्हता. वनवासात राम आणि सीतेसाठी लक्ष्मणाने 
आपल्या झोपेचा सुद्धा त्याग केला. भरत आणि शत्रुघ्न ही सुद्धा 
राम लक्ष्मणासारखी दुसरी जोडी. ते एकमेकांशिवाय राहू शकत 
नव्हते. पण या सगळ्यांचे रामावर आणि रामाचे त्या सगळ्यांवर 
अपार प्रेम होते. ज्या भरतासाठी कैकयी राज्य मागून घेते आणि 
रामाला वनवासात पाठवते, त्याच भरताला एका रामाशिवाय दुसरे 
काहीही प्रिय नाही म्हणून त्याला परत आणण्यासाठी तो वनात 
जातो. राम येत नाही म्हणून त्याच्या पादुका गादीवर ठेवून तो 
राज्य करतो. राम वनवासात आहे, कंदमुळे भक्षण करतो म्हणून 

भरतही  नंदिग्रामी राहतो, जमिनीवर झोपतो, कंदमुळं सेवन 
करतो आणि व्रतस्थ वृत्तीने राहतो. बंधुप्रेमाचा आदर्श म्हणजे हे 
चौघे बंधू. आजच्या काळात एवढ्यातेवढ्या संपत्तीवरून  वाद 
निर्माण करून एकमेकांना कोर्टात खेचणारे भाऊ कुठे आणि 
एकमेकांसाठी राज्यत्याग करणारे आणि सर्वस्व समर्पण करायला 
तयार असणारे रामायणातील हे सगळे बंधू कुठे ? जसा लक्ष्मणाचा 
त्याग रामासाठी आहे, तसाच त्याच्या पत्नीचा म्हणजे उर्मिलेचा 
त्याग लक्ष्मणासाठी आहे. तिचा त्याग आणि समर्पण सीतेपेक्षा 
यत्किंचितही कमी नाही. ती सुद्धा नवविवाहिता. सीतेसोबतच लग्न 
होऊन अयोध्येच्या राजप्रासादात आलेली. तिचीही संसाराची काही 
स्वप्ने नक्कीच असतील. पण केवळ आपल्या पतीच्या शब्दाखातर 
ती अयोध्येच्या राजप्रासादात राहते. ती राजप्रासादात असली तरी 
तिच्या नशिबी हा एक प्रकारचा वनवासच आहे. चौदा वर्षे आपल्या 
पतीचा वियोग सहन करणे ही तिची एक मोठी साधनाच आहे.  
त्याग, सेवा आणि समर्पण यांचे आणखी एक मोठे उदाहरण 
रामायणात आहे. ते म्हणजे हनुमंताचे. 

आनंदी 
पहाट

विद्यावाचस्पती विद्यानंद 
संपर्क  क्र. 7709612655

आधुनिक केसरी 

आपल्या आयुष्यातील गेलेल्या क्षणांना आपण कितीही ठरवले 
तरीही विसरू शकत नाही. त्या गतकाळातील आठवणीचा प्रत्येक 
क्षण आपल्याला काहीवेळा नवी उभारी देत असतो, तर काहीवेळा 
नैराश्यात देखील घेऊन जात असतो. भूतकाळात घडलेल्या 
प्रत्येक घटनेचा, घडामोडीचा संबंध आपण आपल्या वर्तमानातील 

जीवनाशी जोडण्याचा 
केविलवाणा प्रयत्न 
नेहमीच करत असतो. जो 
गेला तो भूतकाळ होता, 
त्यांत किती गुरफटून 
राहायचे,
ह्याचे कित्येकवेळा 
आपल्याला भानच रहात 
नाही. तो काळ आपण 
कितीही ठरवला, तरीही 
विसरूच शकत नाही.
खरे म्हणजे भूतकाळात 
रममाण होण्यापेक्षा 

वर्तमानातील परिस्थिनुसार भविष्य उज्वल करण्याचा आपण 
प्रामुख्याने आणि प्राधान्याने विचार केला पाहिजे. आपण अनेकदा 
भूतकाळातून अंतर्मनाने बाहेर पडत नाही आणि वर्तमानातील 
आनंद मिळवू शकत नाही,
केवळ आपल्या नशिबाला आणि भविष्याला दोष देत बसतो. खरे 
म्हणजे, नशिबाच्या खेळामुळे नाराज होऊ नये. जीवनांत काहीही 
झालं तरी उदास होऊ नये. हातांवरच्या रेषांवर कधी भविष्य 
पाहू नये आणि विश्वासही ठेवू नये. कारण, भविष्य तर त्यांना 
देखील असते, ज्यांना हातच नसतात. आपल्या नशिबातले योग 
आपणच आणायचे असतात. त्यासाठी हातापेक्षा सकारात्मक विचार 
आवश्यक असतात. आपले विचार बदलेले तर नशीब बदलतेच.
अनेकांच्या सल्ल्यांमुळे आपल्या मनांत संभ्रम निर्माण होत असतो. 
त्यामुळे आपली स्वतःची वैचारिक बैठक बिघडते; विचार, 
वर्तन आणि व्यवहारांत नकारात्मकता वाढत जाते. अशावेळेला 
मानसशास्त्रीय समुपदेशकाचा सल्ला मोलाचा ठरतो.

समजून देणारा व समजून 
घेणारा अधिक सक्षम

संदर्भ : हा ग्रंथ तुम्हाला हवा असल्यास 
वाॅट्स‌ॲप करा ८५५४८८३१६६.

सुप्रभात
शुक्रवार, २३ फेब्रुवारी २०२४ २

रामायणातील 'प्रेम' रस रामायणातील 'प्रेम' रस 

कल्याण स्वामी
आधुनिक केसरी 

अंबाजींचेच नाव पुढे समर्थांनी कल्याण असे ठेवले.
सन १६४८ ते सन १६७८पर्यंत कल्याणस्वामी हे समर्थ रामदास 
स्वामी यांच्या बरोबर होते. रामदास स्वामींनी कल्याण स्वामींच्या 
शिष्यत्वाच्या अनेक परीक्षा घेतल्या. त्या सर्व परीक्षांमध्ये ते पूर्णपणे 
उत्तीर्ण झाले. रामनवमीच्या रथयात्रेत रामाचा रथ आडव्या आलेल्या 
एका झाडाच्या फांदीमुळे अडला.  तेव्हा रामदासांनी ती फांदी 
तोडण्याची आज्ञा केली. परंतु ती फांदी जो तोडेल तो तिच्या खाली 
असलेल्या खोल विहिरीत पडेल, अशी परिस्थिती होती.

काव्य-चरितावली
आधुनिक केसरी 

श्रीमहाराज बाहेर पडले। लोक भवती जमले। 
ज्यांच्यासाठी ते होते आले । तेच महाराज गोंदवले 

सोडून निघाले ।।१ ।। 
अनावर अश्रू आले । कुणी, कुणा सावरावे ? 

कोडे पडले । लोक म्हणे- महाराज तर निघाले । 
कायमचे ईथुनी ।। २।। 

अश्रू भरल्या डोळ्यांना दिसे । हळू हळू टांगा 
जात असे । दृश्य हे फार काठीणसे । साऱ्या 

भक्तांना ।। ३ ।। 
इतक्यात एक जण धावत आला ।

टांगा थांबवा म्हणाला । 
घाबरून म्हणाला।रामरायच्या 

डोळ्यातून धारा येती हो ।। ४।। 
तत्क्षणी महाराज मंदिरी आले ।

रामापुढे उभे राहिले । 
रामरायाचे अश्रू पुसत म्हणाले । 

हा बघ राहिले ।। ५ ।। 
रामराया, सीतामाईच्या डोळ्यातले । 

अश्रुंचे येणे थांबले । 
श्री महाराजांचे जाणे रद्द झाले ।

हे सर्वांना समजले ।। ६।। 
सर्वत्र आनंद पसरला । उत्साह नवा संचारला। 

उत्सव रंगला। श्रीमहाराज वंदिती रामराया ।। ७ ।।

अरुण वि. देशपांडे 
संपर्क  क्र. 9850177342 

पुष्प 
६६वे

 

आधुनिक केसरी 

भेटतो श्रीहरी | क्षणोक्षणी ||
भोगोनिया भोग | निश्चिंत हो जीवा || 

मिळेल सुखावा | अंती तुज ||१|| 
आपले आपण | घालावे कुंपण || 

करावे जतन | स्वधर्माचे ||२|| 
संत सज्जनांचा | घडावा सत्संग || 
सोडावा कुसंग | सर्वकाळ ||३|| 
कर्माचे पुजन | श्रेष्ठ उपासना || 

निष्काम कामना | ब्रह्म सुख ||४|| 
भोगा अंती उठे | आनंद लहरी || 
भेटतो श्रीहरी | क्षणोक्षणी ||५||

प्रा.ज्ञानेश्वर कुलकर्णी (वतनी) 
संपर्क  क्र. ९४०३०२९१७८



महत्त्वाची बातमी

काँग्रेस-आप यांच्यात 
जागावाटपावर तोडगा

आधुनिक केसरी न्यूज  

नवी दिल्ली : भाजपाला पराभूत करण्यासाठी विरोधकांनी 
इंडिया आघाडी स्थापन केली आहे. या आघाडीअंतर्गत 
काँग्रेसची पश्चिम बंगाल, पंजाब, उत्तर प्रदेश या राज्यांत 
वेगवेगळ्या पक्षांशी जागावाटपावर चर्चा चालू आहे. 
दिल्लीमध्येही काही दिवसांपासून आम आदमी पार्टी 
(आप) आणि काँग्रेस यांच्यात जागावाटपासाठी चर्चेच्या 
अनेक फेऱ्या झाल्या होत्या. दरम्यान, आता या दोन्ही 
पक्षात जागावाटपावर अंतिम तोडगा निघाला आहे. 
मिळालेल्या माहितीनुसार दिल्लीमध्ये आप चार तर 
काँग्रेस तीन जागांवर लोकसभेची निवडणूक लढवणार 
आहे. काँग्रेसच्या वरिष्ठ नेत्याने दिलेल्या माहितीनुसार 
आप आणि काँग्रेस यांच्यात जागावाटपावर एकमत झाले 
आहे. दिल्लीमध्ये आप एकूण चार तर काँग्रेस एकूण तीन 
जागांवर निवडणूक लढवणार आहे. यामध्ये काँग्रेसला 
पसंतीची एक तर आप पक्षाने दिलेल्या दोन अशा एकूण 
तीन जागा मिळणार आहेत. या युतीची अधिकृत घोषणा 
येत्या शुक्रवारी केली जाण्याची शक्यता आहे. काँग्रेसच्या 
सूत्रांनुसार पूर्व आणि वायव्य दिल्ली मतदारसंघासाठी 
काँग्रेसकडून प्रयत्न केला जाणार आहे. 

adhunikkesari.com                                   

आधुनिक केसरी न्यूज  

नवी दिल्ली : देशभरात सीबीआयने 30 ठिकाणी छाप ेमारलेत. जम्मू काश्मीरचे माजी 
राज्यपाल सत्यपाल मलिक यांच्यासह त्यांच्या निकटवर्तीयांच्या ठिकाणांवर छाप े
मारण्यात आलेत. मुंबईसह यूपी, बिहार, राजस्थान, हरियाणा इथे ह ेछाप ेमारण्यात आलेत. 
जम्मू काश्मीरच्या किरू हायड्रो पॉवर प्रोजेक्टशी संबंधित गरैव्यवहारप्रकरणी ह ेछाप े
मारण्यात आलेत. किश्तवाडमधील या प्रकल्पाच्या फाईलला मंजुरी देण्यासाठी 300 
कोटींची लाच देण्याचा प्रयत्न झाला असा आरोप मलिक यांनी केला होता. 

किरू हायड्रो पॉवर प्रोजेक्टशी संबंधित गैरव्यवहार प्रकरण

ं   

आधुनिक केसरी न्यूज  

किसन पवार
कोपरगाव : गोदावरी कालव्यांच्या नियोजन शून्य 
कारभारामुळे ०६ फेब्रुवारी रोजी कालव्यांना सुटणारे 
आवर्तन तब्बल दहा दिवस उशिरा सुटले जाणार असल्याने 
कालव्यांच्या लाभक्षेत्रातील रब्बी पिकांची होळी होणार 
असल्याने शेतकऱ्यांनी जलसंपदा विभाग व राजकीय 
नेतृत्वावर मोठ्या प्रमाणावर नाराजी व्यक्त केली आहे.
त्यामुळे त्याचे परिणाम आगामी काळातील निवडणुकीवर 
संभवू शकत असल्याचे काही राजकीय निरीक्षकांचे म्हणणे 
आहे.  गोदावरी खोरे कालवा समितीची बैठक नोव्हेंबरच्या 
मध्यावर अ.नगर जिल्हाधिकारी कार्यालयात पालकमंत्री 
राधाकृष्ण विखे पाटील यांच्या अध्यक्षतेखाली संपन्न झाली 
होती.जायकवाडी धरणात पाणी सोडावं या मागणीसाठी 
छत्रपती संभाजी नगरच्या मुंबई उच्च न्यायालयाच्या 
खंडपीठात याचिका दाखल झाली आहे.त्या अनुषंगानं 
बैठकीत या चर्चा झाल्याचं विखे-पाटील यांनी सांगितलं.
बैठकीत जायकवाडी धरणात पाणी सोडण्यावर चर्चा 
झाली.तसंच भंडारदरा,गोदावरी,मुळा प्रवरा नद्यांमधील 
पाण्याचं आवर्तन ठरवण्यात आलं.निळवंडे धरणाचा 
डावा कालवा चाचणी होणार असल्याची बढाई त्यावेळी 
पालकमंत्र्यांनी मारली होती.वास्तविक सदर आदेश निळवंडे 
कालवा कृती समितीच्या याचिकेत उच्च न्यायालयाने दिला 
असताना हि शेखी मिरवली  होती.तर दुसरीकडे गोदारी 
कालव्यांचे आवर्तन ठरविण्यासाठी शेतकऱ्यांना कुठेही 
विश्वासात घेतले गेले नाही अलीकडील काळात ती एक 
पुढाऱ्यांची फॅशन ठरली आहे.त्यामुळे कालव्यांना पाणी 

सोडण्याचे सोपस्कार तेवढे उरकले जातात मात्र त्या पासून 
लाभक्षेत्रातील शेतकऱ्यांना त्याचा किती फायदा झाला याचे 
कोणालाही काही देणेघेणे राहिले नाही असे अलीकडील 
काळात दिसून येत आहे.वर्तमानात गोदावरी कालव्यांची 
स्थिती पाहून कोणीही हेच बोलल्याशिवाय राहणार नाही.
कारण लाभक्षेत्रातील शेतकरी हा महत्वाचा घटक असताना 
त्यांना कोणालाही विचारेसे वाटत नाही.त्यामुळे पिके जाळून 
गेल्यावर पाणी देण्याचे नवीन धोरण काळ्या इंग्रजांनी 
अवलंबले आसल्याचे वारंवार दिसून येत आहे.अशीच 
वर्तमान स्थिती निर्माण झाली आहे.या बाबत कोपरगाव 
तालुका शेतकरी कृती समितीने आवाज उठवला असता तो 
दाबण्यात हि मंडळी स्वतःला धन्यता मानत आहे.व लाचार 
सहकारी नेत्यांचे कार्यकर्ते गुपचूप घरावर गाढवांचा नांगर 
फिरला तरी गुपचूप सहन करताना दुर्दैवाने दिसत आहे.
 गतवर्षी गोदावरी कालव्यास दि.१० डिसेंबर २०२३ 
रोजी रब्बी साठीचे पहिले आवर्तन सोडण्यात आले होते.
रब्बीचे पहिले आवर्तन हे साधारणतः नोव्हेंबर मध्ये 
मिळणे अपेक्षित असताना पाणी हे जायकवाडीला सोडले 
परिणामी रब्बीसाठीचे पाहिले आवर्तन डिसेंबरच्या 
मध्यवर्ती सोडण्यात आले त्यामुळे गोदावरी कालव्यावरील 
लाभक्षेत्रातील शेतकऱ्यांनी काहीशा उशिराने रब्बी पिकाची 
पेरणी केली आहे.यावर्षी संपूर्ण महाराष्ट्रामध्ये अतिशय 
कमी पर्जन्यमान असल्याने गोदावरी कालवा लाभ क्षेत्रातील 
विहिरीत जे काही पाणी उपलब्ध होते त्यांने तळ गाठला 
आहे तर काही ठिकाणी विहिरी अक्षरशः कोरड्या पडलेल्या 
आहेत व रब्बी हंगामातील उभ्या बारमाही पिकांना आज 
खरी पाण्याची आवश्यकता असताना ते देणे शक्य होत 
नाही.हि बाब ही कोपरगाव तालुका शेतकरी कृती समिती 

यांच्या लक्षात आल्यानंतर त्यांनी पाटबंधारे विभाग यांना 
दि.१८ जानेवारी रोजी त्याबाबत निवेदन दिले होते.त्या 
निवेदनानुसार कृती समितीस पाटबंधारे विभाग नाशिक 
यांनी लेखी पत्र देऊन कळवले केले होते की,"गोदावरी 
डाव्या कालव्यावरती सध्या नाशिक जिल्ह्यातील वाकद 
तसेच कोपरगाव तालुक्यातील करंजी येथे नाल्यावर 
नवीन बांधकामाचे काम सुरू असून ते २० फेब्रुवारी पर्यंत 
पूर्ण होतील व त्यानंतरच गोदावरी डाव्या कालव्यास 
फेब्रुवारी महिन्याच्या अंतिम टप्प्यात रब्बीचे आवर्तन 
क्रमांक दोन हे सोडण्यात येईल.  जलसंपदाच्या नाशिक 
विभाग यांचेकडून वरील पत्र मिळताच कोपरगाव तालुका 
शेतकरी कृती समितीच्या वतीने कृती समितीचे सदस्य 
यांनी प्रत्यक्ष गोदावरी डाव्या कालव्यावर सुरू असणारे 
नाशिक जिल्ह्यातील वाकद येथील नाल्यावरील नवीन 
बांधकामाच्या ठिकाणी दि.२९ जानेवारी रोजी भेट देऊन 
प्रत्यक्ष कामाची व वस्तूस्थितीची पाहणी केली होती.त्यात 
सदरचे काम हे दि.१५ फेब्रुवारी पर्यंत पूर्ण करण्याचे प्रयत्न 
सुरू असल्याची माहिती जलसंपदा विभागाकडून प्राप्त 
झाली होती.मात्र उशिरा शेती सिंचनाचे आवर्तन सोडल्यास 
ते आवर्तन वाया जाणार असल्याचे निदर्शनास आणले होते 
व त्यानुसार सदर रब्बी आवर्तन लवकर सोडण्याची विनंती 
केली होती.त्यानुसार नाशिक जलसंपदा विभागाने ती मान्य 
करून सदर आवर्तन हे दि.०४ ते ०५  फेब्रुवारी पर्यंत पूर्ण 
होऊन कालव्यास त्यानंतर लगेच पाणी सोडणे शक्य होणार 
असल्याची कबुली दिली होती.गोदावरी कालव्यांतून रब्बी 
हंगामासाठी तीन आवर्तने सोडणार असल्याची घोषणा केली 
होती.व गोदावरी कालव्यांना तीन आवर्तने देण्याचे नगर 
येथील कालवा सल्लगार बैठकीत नियोजन झालेले होते तरी 

त्याला जलसपंदा कोलदांडा घालताना दिसत आहे.राजकीय 
व्यवस्था त्यात हस्तक्षेप करून जाणीवपूर्वक टाळाटाळ 
करत असल्याची विश्वसनीय माहिती हाती आली आहे.
शिवाय शेती सिंचनाचे आणि पिण्याचे आवर्तन एकाच वेळी 
दिल्याने पाण्याचा व्यय कमी होणार असल्याचे जलसंपदा 
विभागाचे लक्ष वेधले होते.मात्र कृती समितीस श्रेय मिळू 
नये यासाठी षडयंत्र रचून त्याकडे राजकीय दबावातून 
सोयीस्कर रित्या कानाडोळा करण्यात आला आहे.त्यामुळे 
रब्बीची पिके शेतकऱ्यांच्या हातातून निघून जाणार हे 
ओघाने आलेच.मात्र याकडे कोणालाही देणेघेणे असल्याचे 
दिसून येत नाही.परिणामी शेतकऱ्यांची वाट लागणार आहे.
त्याबाबत कोणालाही या बाबत नेतृत्वाला जाब विचारावा 
वाटत नाही हे विशेष ! सगळे दादा...,बाबा...,भैय्या...! 
करत गोंडा घोळत त्यांच्यामागे फिरणार व आपल्या हाताने 
आपले राहिले-साहिले वाटोळे करणार हे ओघाने आलेच.
वर्तमान व्यवस्था हि जनतेच्या समस्या सोडण्यास नव्हे तर 
वाढवण्यास वाकबगार आहे हे जनसामान्यांच्या लक्षात येत 
नाही त्यामुळे हि मंडळी आता आपल्या वाटोळे करण्यास 
सरसावली असून त्यांना त्याचे काहीही सोयरसुतक 
असल्याचे दिसत नाही हे विशेष !
   दरम्यान एका माहितीनुसार जलसंपदा विभागाचा नाशिक 
येथील एक जबाबदार अधिकारी जलसंपदा विभागाचे रब्बी 
आर्वतन सोडणे गरजेचे असताना संभाजीनगर येथे मैदानी 
खेळांच्या स्पर्धा खेळण्यासाठी निघून गेला असल्याची 
विश्वसनीय माहिती हाती आली आहे.सदर महाशय 
शेतकऱ्यांचा रब्बीचा खेळ संपल्यावर पाणी सोडणार 
असल्याने शेतकऱ्यांच्या भाळी,"बैल गेला आणि झोपा 
केला' या म्हणीचा प्रत्यय येणार हे नक्की आहे.

'बैल गेला आणि झोपा केला' जलसंपदाचा नियोजनशून्य कारभार

एएनआयने सुत्रांच्या हवाल्याने दिलेल्या वृत्तानुसार,जम्मू 
काश्मीरच्या किरू हायड्रो पॉवर प्रोजेक्टशी संबंधित 
गैरव्यवहारप्रकरणी सीबीआयची ही छापेमारी  केली 
आहे. या प्रकल्पाच्या फाईलला मंजुरी देण्यासाठी 300 
कोटींची लाच देण्याचा प्रयत्न झाला असा आरोप मलिक 
यांनी केला होता. किरू जलविद्युत परियोजना (624 
मेगावाट), एक रन-ऑफ-रिवर योजना, जम्मू काश्मीरच्या 
किश्तवाडा जिल्ह्यात चिनाब नदीवर प्रस्तावित होणार आहे. 
प्रकल्पामध्ये प्रत्येकी 156 मेगावॅट क्षमतेच्या 4 युनिट्ससह 

135 मीटर उंच धरण आणि भूमिगत वीजगृह बांधण्याची 
कल्पना आहे. दरम्यान, किरू हाइड्रोइलेक्ट्रिक प्रोजेक्ट 
कॉन्ट्रैक्ट संदर्भात सीबीआयनं छापा मारल्याची ही पहिली 
वेळ नाही. याआधीही सत्यपाल मलिक यांच्या घर आणि 
कार्यालयात सीबीआयने छापेमारी केली आहे. मे 2023 
मध्ये सीबीआयनं अशाच पद्धतीने 12 ठिकाणी छापेमारी 
केली होती. यामधील एक ठिकाणी सत्यपाल मलिक यांचा 
माजी सहकाऱ्याचं होतं. सीबीआयनं त्यावेळी सौनक बाली 
यांच्या घरी छापेमारी केली होती. बाली हे सत्यपाल मलिक 

यांचे माध्यम सल्लागार राहिले आहेत. आता सीबीआयनं 
किरू हाइड्रोइलेक्ट्रिक प्रोजेक्ट संदर्भात 30 ठिकाणी 
छापेमारी केली आहे. यामध्ये सत्यपाल मलिक यांच्या 
घराचा आणि कार्यालयाचा समावेश आहे. 
दरम्यान, सत्यपाल मलिक यांचा प्रवास सपामधून सुरु 
झाला होता. ते काही काळ भाजपमध्येही कार्यकरत होते. 
त्यांनी अनेकदा पंतप्रधान नरेंद्र मोदी यांच्यावरही टीका 
केली होती. त्यांनी जम्मू काश्मीरचं राज्यपाल म्हणून काम 
पाहिले. 

सीबीआयची तीस ठिकाणी छापेमारी

आधुनिक केसरी न्यूज  

सुशिल गायकवाड
लोणंद : लोकशाही प्रक्रिया ही जनतेच्या 
मतदानातून पार पडत असते. ही जनताच ठरवत 
असते की आम्हाला आमचा मतदान देण्याचा हक्क 
कसा बजावायचा आहे. मतदान प्रक्रियेसाठी बॅलेट 
पेपरची मागणी विविध पक्षांसह विविध संघटना 
तसेच जनता सुद्धा करत असेल तर निवडणूक 
आयोगाने याची गांभीर्याने दखल घेणे अपेक्षित आहे.
निवडणूक आयोगाने सुद्धा निःपक्षपातीपणे यास 
मान्यता देऊन जनतेच्या मागणीस प्रतिसाद देणे 
गरजेचे आहे.परंतु या मागणीकडे दुर्लक्षच होत 
असल्याने अनेक संघटनांना आंदोलने करावी लागत 
आहेत.कोर्टात जावे लागत आहे.
लोकांमध्ये जाऊन जनजागृती करावी लागत आहे.
ईव्हीएम हटविले पाहिजे. बॅलेट पेपर आणले पाहिजे.

म्हणून साताऱ्यात विशेष मोहीम राबविली जात आहे. 
ईव्हीएम हटाव संयुक्त मोर्चा या संस्थेच्या वतीने 
साताऱ्यात सह्यांची मोहीम घेतली जात आहे.दिनांक 
७ फेब्रुवारीपासून आजतागायत तब्बल १० हजाराहून 
अधिक मतदारदात्यांनी स्वतःचे नाव लिहून स्वतःची 
सही करून या मोहिमेस पाठिंबा दिला आहे.याचाच 
अर्थ लोकं सुद्धा ईव्हीएम च्या विरोधात असून 
बॅलेट पेपर वापरात आणले पाहिजे. अशी भूमिका 
लोकांची सुध्दा दिसत आहे.सातारा येथील सामाजिक 
कार्यकर्त्या व महालक्ष्मी आधार फाउंडेशनच्या 
संस्थापिका प्रतिभा सुनील शेलार यांनी सुद्धा पाठिंबा 
दर्शविला आहे.सामाजिक विषयांवर नेहमी भूमिका 
मांडणाऱ्या प्रतिभा शेलार यांनी सुद्धा ईव्हीएम हटले 
पाहिजे म्हणून त्यांची भूमिका मांडत ईव्हीएम हटाव 
संयुक्त मोर्चाच्या या मागणीला समर्थन दिलेले आहे.
ईव्हीएम हटाव संयुक्त मोर्चाच्या वतीने ईव्हीएम 
हटावच्या संदर्भात एक फ्लेक्स लावण्यात आलेला 

असून मागणीचा उल्लेख केलेला आहे. ईव्हीएम 
हटाओ बैलेट पेपर लाओ, भारत बचाओ संविधान 
बचाओ, लोकतंत्र बचाओ यासाठी आपली स्वतःची 

संमती दर्शक सहमती म्हंणून स्वतःचे नांव, पत्ता, 
मोबाईल नंबर व सही करून आंदोलनाला पाठिंबा 
दर्शवावा ही विनंती आहे. असा मजकूर त्या पेपर 
वर संयुक्त मोर्चाच्या वतीने लिहिण्यात आलेला 
आहे.ही मोहीम अधिक गतिमान होऊन जास्तीत 
जास्त लोकांपर्यंत पोहचली पाहिजे.यासाठी श्रीकांत 
कांबळे यांनी स्वतःच्या दुकानासमोर एक स्टॉल 
लावण्यात आलेला असून या स्टॉल वरून लोकांना 
आवाहन कऱण्यात येत आहे स्टॉल ला अनेक लोकं 
भेट देत आहेत.आपला पाठींबा दर्शवित आहे.या 
पाठींब्याचे पत्र संस्थेच्या वरिष्ठांपर्यंत पाठविले जात 
आहे. हेच कोर्टात सुद्धा त्यांच्या मार्फत दिले जाणार 
आहे. ईव्हीएमला लोकांचा विरोध असल्याचे हे या 
मोहिमेच्या माध्यमातून कोर्टाच्या निदर्शनास आणून 
दिले जात आहे.स्टॉल व्यतिरिक्त सुद्धा घरोघरी 
जाऊन याबाबत जनजागृती केली जात आहे.संवाद 
साधत असताना अनेक प्रतिक्रिया मिळत आहे.

निवडणुक प्रक्रियेत ईव्हीएम नसले पाहिजे म्हणून 
अनेक लोकं आपल्या भावना व्यक्त करत आहेत.
साताराच नव्हे तर जिल्ह्यातील विविध भागातून ही 
मोहीम राबवविली जात असल्याचे श्रीकांत कांबळे 
यांनी सांगितले आहे.आम्ही  घरोघरी जाऊन लोकांना 
समजून सांगत आहोत. लोकांना आवाहन करत 
आहोत.लोकांचा या मोहिमेबद्दल सकारात्मकपणे 
प्रतिसाद मिळत असल्याचे श्रीकांत कांबळे यांनी 
सांगितले असले तरी काही विचित्र अनुभव सुद्धा 
ईव्हीएमचे समर्थन करणाऱ्या लोकांकडून मिळत 
आहेत. आम्ही हे काम करत असताना आमचे फोटो 
काढले जात आहेत तर पेपर पळवून नेहण्याचा 
प्रयत्न ही केला जात आहे.परंतु आम्ही याबाबत दक्ष 
राहून ही मोहीम जास्तीत  जास्त लोकांपर्यंत घेऊन 
जात आहोत. असे श्रीकांत कांबळे यांनी सांगितलेले 
आहे. तसेच यासंदर्भात मोठ्या प्रमाणात जागृती 
व्हावी. म्हणून रॅली सुद्धा काढण्यात येणार आहे.

साताऱ्यात ईव्हीएम हटावच्या मोहिमेला लोकांचा प्रतिसाद

राधाकृष्ण विखेंचे प्रतिआव्हान
आधुनिक केसरी 

महानंदा संस्थेची गोरेगाव येथील जमीन विक्रीबाबत 
शिवसेनेचे प्रवक्ते , खासदार संजय राऊत यांनी 
केलेले आरोप सिद्ध करून दाखवावेत आपण 
राजकीय संन्यास घेऊ, असे प्रत्युत्तर महसूल तथा 
दगु्ध विकास मंत्री राधाकृष्ण विखे यांनी दिले आहे. 
याबरोबरच संजय राऊत यांच्या विरोधात आपण 
अब्रुनुकसानीचा दावाही ठोकणार असल्याचे 
मंत्री विखे यांनी पत्रकारांना सांगितले. गरुुवारी 
सकाळी शिवसेनेचे प्रवक्ते  राऊत यांनी मुंबईत 
बोलताना महानंदाच्या गोरेगाव येथील ५० एकर 
जमीन विक्रीसंदर्भात महसूल मंत्री विखे यांच्यासह 
मुख्यमंत्री व दोन उपमुख्यमंत्री असे चौघेजण या 
व्यवहारातील ‘सौदागर’ असल्याचा उल्लेख केला 
होता. त्याला विखे यांनी प्रत्युत्तर दिले आहे. मंत्री 
विखे आज, नगरमध्ये टचंाई आढावा बैठकीसाठी 
उपस्थित होते. त्यानंतर ते पत्रकारांशी बोलत होते. 
राज्यातील सहकारी दधू संस्थांची शिखर संस्था 
असलेल्या महानंदा दधू डेअरीचे अध्यक्ष राजेश 
परजणे हे मंत्री विखे यांचे मेहुणे आहेत. ही संस्था 
राष्ट् रीय दगु्धविकास महामंडळाकडे हस्तांतरित 
करण्यावरून आरोप प्रत्यारोप सुरू झाले आहेत. 
ही संस्था गजुरातमध्ये स्थलांतरित केली जात 
असल्याचा आरोप संजय राऊत यांनी केला आहे.
महानंदाचे अध्यक्ष कोण होते? राधाकृष्ण विखे 
यांचे सख्खे मेहुणे. ‘मेहुणे, मेहुणे सख्खे पाहुणे 
आणि पाहुण्यांना दिले महानंदा’ असा टोला संजय 
राऊत यांनी लगावला होता. याकडे लक्ष वेधले 
असता मंत्री विखे म्हणाले की, संजय राऊत यांना 
मानसोपचार तज्ज्ञांची गरज आहे, हे मी पूर्वीच 
सांगितले आहे. राऊत यांनी केलेली बेताल वक्तव्ये 
सिद्ध करून दाखवावीत. मी राजकीय संन्यास घेईल. 
त्यांच्या या बेताल वक्तव्याबद्दल त्यांच्याविरुद्ध 
अब्रुनुकसानीचा दावाही दाखल करणार आहे. राऊत 
ज्या पद्धतीने बेताल वक्तव्य करतात त्याप्रमाणे 
आम्ही त्यांच्याविषयी सुपारीबहाद्दर, पिसाळलेले 
कुत्र्यासारखे भुंकणारे अशी भाषा वापरावी का, 
असाही प्रश्न मंत्री विखे यांनी उपस्थित केला. सवंग 
लोकप्रियतेसाठी बेताल वक्तव्य करत आहेत, 
पत्रकारांनी त्यांचे वक्तव्य फारसे गांभीर्याने घेऊ 
नये, राऊत असेच बेताल वक्तव्य करत राहिले तर 
त्यांनी किती जणांची घरे फोडली हे आम्हाला पाहावे 
लागले, असेही मंत्री विखे म्हणाले.

आधुनिक केसरी 

सरसंघचालक गोळवलकर गरुूजी यांचे विचार व कार्य काळाच्यापढु ेझपेावणारे होत.े त्यांच्या प्रत्येक भाषणातून व लेखनातून उद्याच्या 
बलशाली भारताचा ध्यास स्पष्ट होतो. विचारधन हा त्यांचा ग्रंथ अजोड आणि अतलूनीय आह.े त्यातील एकेक वाक्य देशाच्या उज्ज्वल 
भविष्याबाबत विचारमंथन घडविणारे आह.े संघकार्य हचे राष्ट्र  कार्य आह ेआणि नित्यशाखा हा स्वयंसेवकाचा जीवनधर्म आह ेअसे त े

मानत असत.

समाजवादात नव्हे तर हिंदतु्वात भारताचे भविष्य

         

कर्मयोगी संत गाडग ेमहाराज 
आधुनिक केसरी 

महाराष्ट्रा तील थोर संत, किर्तनकार, समाजसुधारक, डॉ बाबासाहबे आंबेडकर यांचे खंदे समर्थक, स्वच्छतचेे पढुारक संत गाडग ेमहाराज यांची आज जयंती. संत गाडग ेमहाराज यांचे पूर्ण 
नाव डेबूजी झिगंराजी जानोरकर असे होत.े त्यांचा जन्म  २३ फेब्रुवारी १८७६ रोजी अमरावती जिल्ह्यातील शेणगाव येथे झाला. त ेत्यांच्या आईच्या माहरेी, मूर्तिजापरू तालुक्यातील दापरेु 

येथे लहानाचे मोठ झाले. त्यांच्या मामाची मोठी शेती होती. त्यांनाही शेतीची आवड होती विशेषतः गरुांची निगराणी करण्यास त्यांना खूप आवडे. १८९२ साली गाडग ेमहाराजांचे लग्न झाले. 
त्यांच्या मुलीच्या बारशाला त्यांनी  गावकऱ्यांना गोडधोडाचे जेवण दिले त्याकाळच्या परंपरेला हा छेद होता कारण त्याकाळी कोणत्याही कार्यक्रमात गावकऱ्यांना दारू आणि मटण दिले 

जात, ही परंपरा त्यांनी मोडून काढली. 

संघाच्या जागतिक दृष्टिकोनात वैश्विक 
मानवतावाद हा एक सूक्ष्म पण महत्त्वाचा 
बदल गुरुजींनी घडवून आणला. ही केवळ 
स्थानिक संघटना नाही तर एक जागतिक 
संघटना आहे हे गुरुजींनी सिद्ध केले. त्यांच्या 
प्रमुख नवकल्पनांमध्ये साम्यवाद विरोधी 
पर्यायी विचार, समाजवादाला समांतर 
विचारसरणी तसेच वनवासी कल्याण, 
स्वदेशी जागरण मंच, भारतीय मजदूर 
संघटन, राष्ट्रशक्ती- अभा विद्यार्थी परिषद 
इ. नवकल्पना त्यांनी मांडल्या. समाजवादात 
नव्हे तर हिंदुत्ववादात भारताचे उज्वल 
भविष्य आहे हे त्यांनी आपल्या भाषणातून 
आणि लेखनातून ठामपणे मांडले. प्रा. 
गोयल यांच्या मते, मार्क्सवाद विरोधी स्वतंत्र 
भारतीय विचारधारा म्हणून ते भारतीय 
मध्यमवर्गात लोकप्रिय झाले व त्यांच्या 
कार्यास मध्यमवर्गाने उदारपणे पाठिंबा दिला.
समारोप : अशाप्रकारे श्रीगुरूजी हे स्वातंत्रोतर 
काळातील नव्या तरुणपिढीपुढे एक आदर्श 
व्यक्तीमत्व म्हणून उभे राहिले, त्यांची प्रखर 
देशभक्ती, निस्वार्थसेवा आिण तपस्वी मंत्रवत 
विचार यांचा विलक्षण प्रभाव तरूण पिढीवर 
पडला आिण उद्याच्या भारताचे भविष्य 
संघाच्या मूशीतून तावून सुलाखून बाहेर 
पडलेल्या तरुणांच्या कार्यावर अवलंबून आहे 
ही गोष्ट स्पष्ट झाली. गुरूजींच्या कार्याचे 
थोरपण त्यांच्या विचार व दृष्टीकोनातून 
स्पष्ट होते.
जम्मू-काश्मिरचे विलीनीकरण :
सरसंघचालक या नात्याने गोळवलकर 
गुरुजींचे मौलिक योगदान कशामध्ये असेल 
तर त्यांनी जम्मू-काश्मिरचे भारतामध्ये 
विलीनीकरण करण्यात बजावलेली महत्त्वपूर्ण 
भूमिकेत आहे. १९४० नंतर देशभर संघाच्या 
कामाने गती घेतली. जम्मू-काश्मिरमध्ये 
तसेच पूर्वीच्या अखंड भारतातील म्हणजे 
आजच्या पाकिस्तानमधील कराचीसह 
सर्व विभागामध्ये संघाचे कार्यकर्ते प्रचार 
करू लागले. या कालखंडात जम्मू-
काश्मिरमध्ये इतिहासाचे प्राध्यापक 
असलेले बलराज मधोक आणि प्रेमनाथ 
डोग्रा यांनी जम्मू काश्मिर प्रदेशात 
संघाच्या कार्याचा भक्कम पाया घातला. 
या नंतरच्या दशकात लालकृष्ण अडवानी 
हे कराचीमध्ये संघाचे प्रचारक म्हणून 
काम करू लागले. फाळणीच्या दुःखद 
परिस्थितीत संघस्वयंसेवकांनी त्या भागातील 
हिंदू नागरिकांची काळजी घेतली, त्यांची 
सेवा केली व सुरक्षित स्थलांतरासाठी 
त्यांना सहाय्यही केले. गुरुजी परिस्थितीवर 

बारकाईने लक्ष ठेवून होते. तत्कालिन 
गृहमंत्री आणि भारताचे पोलादी पुरुष 
सरदार वल्लभभाई पटेल यांनी संस्थानांच्या 
विलीनीकरणाची मोहिम हाती घेतली. तेव्हा 
जम्मू काश्मिरच्या विलीनीकरणासाठी राजा 
हरिसिंग यांचे मन कसे वळवावे, हा मोठा 
प्रश्न होता. राजा हिंदू आणि प्रजा मुस्लिम 
असे काश्मिरचे चित्र होते. सरदार पटेलांनी 

गोळवलकर गुरुजींवर ही कठीण कामगिरी 
सोपविली. भारत सरकारचे विशेष प्रतिनिधी 
म्हणून गुरुजींना कश्मिरचे राजा हरिसिंग 
यांच्याकडे शिष्टाई करण्यासाठी पाठविण्यात 
आले. त्यांच्या समवेत प्रा. बलराज मधुक 
व बच्छराज व्यास हे दोन संघप्रचारक होते. 
गुरुजींनी काश्मिरचे भारतात विलीनीकरण 
करणे का व कसे आवश्यक आहे याबाबत 
प्रभावी युक्तिवाद करून एकापेक्षा एक 
उत्तम मुद्दे मांडले. राजा हरिसिंगांना 
त्यांचे म्हणणे पटले आणि त्यांनी भारतात 
विलीन होण्याचा निर्णय घेतला. गुरुजींच्या 
या भेटीच्या वेळी राजांचे पुत्र कर्णसिंग 
हेही उपस्थित होते. जम्मू-काश्मिरच्या 
भारतामधील विलीनीकरणात अशा प्रकारे 
संघाचा सिंहाचा वाटा आहे आणि हे अवघड 
कार्य गुरुजींच्या अथक परिश्रमामुळे शक्य 
झाले, ही बाब विशेषत्वाने लक्षात घेतली 
पाहिजे. संघाचे कार्य पूर्वीच्या सिंध प्रांतात 
तसेच अखंड भारताच्या वायव्य सरहद्द 
प्रदेशात पसरले ते गुरुजींच्या दूरदृष्टीमुळे 
त्यांनी सीमा भागात प्रचारकांचे जाळे निर्माण 
केले आणि संघटनेला नवी दिशा दिली. 
जम्मू-काश्मिरचे विलीनीकरण आणि राजा 
हरीसिंगाचे मन वळवण्यात गुरुजींनी योगदान 
दिले. १७ ऑक्टोबर १९४७ रोजी श्रीनगर 
येथे विमानाने पोहोचल्यानंतर १८ ऑक्टोबर 
रोजी सुप्रभाती श्री गुरुजी व हरिसिंहाची 
ऐतिहासिक भेट झाली. तेव्हा त्यांचे सुपुत्र 

युवराज कर्णसिंह हे १५-१६ वर्षाचे होते 
व त्यांना एका अपघातामुळे प्लास्टरमध्ये 
ठेवण्यात आले होते. मेहेरचंद महाजन हेही 
या भेटीच्यावेळी हजर होते. राष्ट्रीय एकात्मता 
कार्यात गुरुजींनी बजावलेली ही कामगिरी 
इतिहासात सुवर्णाक्षरांनी लिहिण्यासारखी 
आहे. गुरुजींनी काश्मिरच्या हरिसिंह राजाला 
असे समजावले की आपण हिंदू राजे आहात. 
आपण जर पाकिस्तानकडे जाण्याचा कल 
दाखविला तर राजा व प्रजेलाही मोठा संघर्ष 
करावा लागेल. ते टाळण्यासाठी आणि 
भारतीय संस्कृती भक्कम करण्यासाठी आपण 
भारतात राहणे कसे हिताचे आहे हे त्यांनी 
राजांना पटवून दिले. गुरुजींचा प्रबंध राजाने 
मानला आणि त्यांनी भारताबरोबर राहण्याचे 
ठरविले. आज प्रधानमंत्री नरेंद्र मोदी युगात 
२०१९ साली जम्मू-काश्मिरबाबतचे राज्य 
घटनेतील३७० कलम रद्द करण्यात आले 
आहे. शामा प्रसाद मुखर्जी यांनी जनसंघाचे 
संस्थापक ज्या शुद्ध हेतूसाठी आंदोलन केले, 
तुरुंगवास पत्करला, प्राणार्पण केले, त्यांचे 
स्वप्न आज साकारले आहे.
संघबंदी आणि लोक चळवळ :
३० जानेवारी १९४८ रोजी महात्मा गांधींची 
नथुराम गोडसे यांनी हत्या केल्यानंतर 
संघाच्या हेतूबद्दल शंका घेऊन संघावर बंदी 
लादण्यात आली. खरे तर, नथुराम गोडसे 
यांनी दोन वर्षापूर्वी संघातून विभक्त होऊन 
वेगळी संघटना काढली होती. मुंबईतील 
के. बी. लिमये यांच्यासारखे काही कार्यकर्ते 
संघापासून दूर होऊन वेगळी भूमिका घेत 
होते. हे सर्व ज्ञात असूनही संघावर बंदीचा 
वरवंटा फिरविण्यात आला. श्री गुरुजींसह 
शेकडो कार्यकर्त्यांची धरपकड करण्यात 
आली. संघावरची ही पहिली बंदी श्री 
गुरुजींनी यशस्वीपणे परतवून लावली. 
गृहमंत्री सरदार पटेल यांना संघाची भूमिका 
पटविण्यामध्ये श्री गुरुजी यशस्वी राहिले. 
बंदी अयोग्य अविवेकी आहे, अशी भूमिका 
घेऊन संघाने देशभर सत्याग्रह सुरू केले. 
त्याचा परिणाम म्हणजे सरकारला संघावरील 
बंदी अखेर उठवावी लागली. कार्ल मार्क्सने 
विरोध विकासाचे तत्त्वज्ञान सांगितले आहे. 
वाद- संवाद आणि संश्लेषण या प्रक्रियेतून 
संघबंदीशी लढण्यात गुरुजींना अभूतपूर्व 
यश आले. पहिल्या संघबंदीनंतर संघाचे 
कार्य देशामध्ये दुप्पट वेगाने सुरू झाले. 
आध्यात्मिक नेतृत्व व त्यांचा प्रखर राष्ट्रवाद 
यामुळे गुरुजींचे नेतृत्व अधिक तेजस्वी 
बनले. संघावर होणाऱ्या टीकेला गुरुजींनी 
रोखठोक, सुस्पष्ट व तर्कशुद्ध दृष्टीने 

प्रतिकार करून आपली मते सर्वांना पटवून 
दिली. संघ व संघाशी संबंधित संघटना 
यांची बदनामी करण्याचा विरोधकांनी 
सपाटा लावला होता. तेव्हा गुरुजींच्या खंबीर 
नेतृत्वाखाली संघाने बंदी विरुद्धची लढाई 
जिंकली. सर्व तथ्यांची शहनिशा केल्यानंतर 
सरदार पटेलांनी असे सांगितले की, 
संघावरील बंदी उठविण्यात येत आहे आणि 
त्यामुळे संघकार्यामध्ये नवचैतन्याची लाट 
निर्माण झाली.
चिनी आक्रमण प्रसंगी योगदान :
१९६२ साली चीनने भारतावर आक्रमण केले 
तेव्हा श्री गुरुजींनी संघ सेवकांना एक नवी 
दिशा दिली. राष्ट्रीय दृष्टीने त्यांचे मार्गदर्शन 
उद्भोदक व पथदर्शक होते. पंतप्रधान 
पंडित नेहरू यांनी संघाच्या कार्याची 
प्रशंसा करून युद्धकाळात स्वयंसेवकांनी 
केलेल्या निस्वार्थ देशभक्तीपर रचनात्मक 
कार्यामुळे १९६३ साली प्रजासत्ताक दिनाच्या 
पथसंचलनात संघ स्वयंसेवकांच्या एका 
समूहाला निमंत्रित केले आणि गणवेशधारी 
३०० स्वयंसेवकांनी सघोष संचलनात भाग 
घेतला. हा गुरुजींच्या तेज:पुंज कर्तृत्वाचा 
गौरव होता. विचार आणि प्रेरणा : श्री 
गुरुजींनी लिहिलेले ग्रंथ व त्यांची भाषणे यांचे 
संग्रह म्हणजे एक राष्ट्रीय विचारांची शिदोरी 
होय. विचारधन (बंच ऑफ थॉटस्) तसेच 
त्यांनी गणेश सावरकर यांच्या मराठी ग्रंथाचा 
केलेला अनुवाद अत्यंत महत्त्वाचा असून 
स्वातंत्र्यवीर विनायक दामोदर सावरकर 
यांच्या हिंदुत्व प्रबंधा नंतर कशाला महत्व 
असेल तर ते श्री गुरुजींच्या ग्रंथाला होय. 
गुरुजींच्या संस्कृत प्रचुर हिंदीप्रमाणे त्यांच्या 
इंग्रजी भाषेचा डौल, सौंदर्य, काव्यात्मता 
आणि त्यातील अचूकता व आवेग हा सत्य 
प्रतिपादनाचा आत्मा होता. अचूक, नेमके 
आणि थोडक्यात इंग्रजी कसे लिहावे याचा 
आदर्श वस्तुपाठ गुरुजींनी निर्माण केला. 
त्यांच्या अभिव्यक्तीच्या प्रेरणा विचारसरणी 
आणि तत्त्वज्ञान यांना दिशा देणाऱ्या होत्या. 
हिंदुत्वाचे तत्वज्ञान कसे विकसित झाले व 
त्यातून दीनदयाळ उपाध्याय यांनी एकात्म 
मानवतावाद कसा विकसित केला हे समजून 
घेताना गुरुजींच्या अवर नेशनहुड डिफाइन्ड 
या ग्रंथाचे विशेष महत्त्व आहे. हिंदुत्व 
विचारांच्या उत्क्रांतीमध्ये गुरुजींचा वारसा 
दीनदयाळ यांना नव्या प्रेरणा देणारा ठरला. 
अत्यंत कठीण प्रसंगी गुरुजींनी मांडलेले 
आध्यात्मिक राष्ट्रवादाचे प्रमेय दिशादर्शक 
ठरले. त्यांनी मनुला मानवतावादाचा महान 
दार्शनिक म्हटले होते.

डॉ. वि. ल. धारुरकर 
संपर्क  क्र. 9225313592

जयंती विशेषजयंती विशेष

लहानपणापासून अन्याय, अत्याचार, अंधश्रद्धा, 
कर्मठ रूढी परंपरा, कर्मकांड यावर त्यांनी कठोर 
प्रहार केले. १ फेब्रुवारी १९०५ रोजी त्यांनी 
घरदाराचा त्याग करुन संन्यास स्वीकारला. त्यांनी 
तीर्थाटन स्वीकारले. अनेक ठिकाणी भ्रमण केले. 
वनवासातही त्यांनी लोकसेवेचे व्रत सोडले नाही. 
कोठे कोणी अडचणीत सापडला असल्यास  त्याला 
आपण होऊन मदत करायला धावायचे, मदत 
करून कोणत्याही फळाची अपेक्षा न धरता  ते 
आपल्या वाटेने निघून जायचे. ते सतत एक खराटे 
जवळ बाळगत. अंगावर गोधडीवजा फाटके तुटके 
कपडे आणि एक फुटके गाडगे असा त्यांचा वेष 

असत त्यामुळेच लोक त्यांना गाडगेबाबा म्हणत. 
ते ज्या गावात जात ते गाव खराट्याने स्वछ करीत. 
सार्वजनिक स्वछता, अंधश्रद्धा निर्मूलन ही तत्वे 
समाजात रुजवण्यासाठी त्यांनी आयुष्यभर प्रयत्न 
केले. समाजातील अज्ञान, अंधश्रद्धा, भोळ्या 
समजुती, अरिष्ट रूढी, परंपरा दूर करण्यासाठी 
त्यांनी आपले उभे आयुष्य वेचले. विवेकाच्या 
खराट्याने गावोगावी फिरुन त्यांनी लोकांची मने 
स्वच्छ केली त्यासाठी ते गोवोगावी जाऊन कीर्तने 
केली. आपल्या कीर्तनात ते श्रोत्यांनाच विविध 
प्रश्न विचारून त्यांना त्यांच्या अज्ञानाची, दुर्गुण व 
दोषांची जाणीव करुन देत. आपल्या कीर्तनातून 

ते लोकांना चोरी करू नका, ऋण काढून सण 
साजरे करू नका, सावकाराकडून कर्ज काढू नका,  
व्यसनांच्या आहारी जाऊ नका, नवस करू नका, 
प्राण्यांची हत्या करू नका, मुक्या प्राण्यांवर दया 
करा, जातीभेद, अस्पृश्यता पाळू नका, मुलांना 
शाळेत पाठवा, आजारी माणसांना भगत, देवऋषी 
यांच्याकडे न नेता डॉक्टरांकडे न्या, आपले घर- 
गाव स्वच्छ ठेवा असे उपदेश ते करत. देव दगडात 
नसून माणसात आहे हे त्यांनी सर्वसामान्यांच्या 
मनावर बिंबवले. आपले विचार भोळ्या भाबड्या 
लोकांना समजण्यासाठी ते वैदर्भीय ग्रामीण बोली 
भाषेचा उपयोग करीत. लक्षावधी रुपये खर्च करुन 

त्यांनी नाशिक, आळंदी, देहू, पंढरपूर या धार्मिक 
क्षेत्राच्या ठिकाणी धर्मशाळा, गोशाळा, पाठशाळा, 
घाट, पाणपोया बांधल्या. गोरगरीब जनतेसाठी 
छोटीमोठी रुग्णालये बांधली, अतिशय गरीब, 

अनाथ व अपंग मुलांसाठी अन्नछत्रांची व्यवस्था 
केली, कुष्ठरोग्यांचीही त्यांनी सेवा केली. संत 
गाडगे महाराज हे वैज्ञानिक दृष्टिकोन असलेले संत 
होते. अंधश्रद्धा आणि कर्मकांडाची त्यांनी सतत 
टिंगल केली. धर्म आणि विज्ञानाची सांगड घालणारे 
संत हेच खरे समाजसुधारक होत. अध्यात्माला 
विज्ञानाच्या परिसावर घासण्याचा हितोपदेश गाडगे 
महाराजांनी केला. असे हे साधे सरळ व संत 
परंपरेतील एक महान संत कर्मयोगी संत गाडगे  
महाराजांनी २० डिसेंबर १९५६ रोजी विदर्भाच्या 
भूमीत अखेरचा श्वास घेतला. आज त्यांची १४८ 
वि जयंती, त्यानिमित्त त्यांना विनम्र अभिवादन! 



वर्तमान
शुक्रवार, २३ फेब्रुवारी २०२४ ५

लोकसेवा राष्ट्रीय सांस्कृतिक नाट्य मंडळाचा लावणी कार्यक्रम साजरा 
आधुनिक केसरी न्यूज  

वसंत पाटील  
वाशिम : जिल्ह्यातील रिसोड तालुक्यात येत 
असलेल्या गोहोगाव हाडे येथे छत्रपती शिवाजी महाराज 
जयंती व रमाबाई जयंती निमित्त सांस्कृतिक कार्य 
संचालक मुंबई व लोकसेवा राष्ट्रीय सांस्कृतिक नाट्य 
मंडळ गोहोगाव हाडे आणि बुलढाणा जिल्ह्यातील 
सिंदखेड राजा तालुक्यातील शिव कला मंच पांग्री काटे 
यांच्या संयुक्त विद्यमाने लावणीचा बहारदार कार्यक्रम 
पार पडला आहे. 
    रिसोड येथील लावणी सम्राट शिवाजी इंगळे, 
अमोल वानखेडे, मधुकर कटारे यांच्या स्त्री अभिनयाने 
प्रेक्षक मंत्रमुग्ध झाले होते. पारंपारिक लोककलेला 
व्यासपीठ उपलब्ध करून देणाऱ्या गोहोगाव हाडे 
येथील मंडळाचे अध्यक्ष रतन हाडे यांचे यावेळी 

प्रेक्षकांनी विशेष कौतुक केले आहे. लोककलावंतांना 
शासकीय अनुदान मिळवून देवून लोप पावत चाललेली 
लोककला जीवंत ठेवण्याचा आमचा मानस असल्याचे 
मत यावेळी रतन हाडे यांनी व्यक्त केले आहे. सदर 
कार्यक्रमासाठी प्रमूख पाहुणे म्हणून, नामदेव बोडखे, 
सरपंच विकास हाडे, रिसोड पंचायत समितीचे 
सभापती बंडू हाडे, तंटामुक्ती अध्यक्ष बाळाभाऊ हाडे, 
मुरलीधर हाडे, उपसरपंच कादीर भाई, माजी सरपंच 
पंजाबराव हाडे, सांप्रदायिक महाराज मुरलीधर हाडे, 
गजानन ठाकरे आदि मान्यवरांची उपस्थिती होती. सदर 
कार्यक्रमात रमेश आरख, अरुण इंगळे, माणिकराव 
तेजनकर, वसंतराव गवई, गजानन हाडे, सज्जन 
नरवाडे, रामदास बोरकर, विकास इंगळे, श्रीराम गवई, 
हनुमान ठोसर, भागवत सरकटे, विलास हाडे, आदि 
लोकावंतांनी आपली कला सादर करून प्रेक्षकांची 
वाहवा मिळविली आहे.

आधुनिक केसरी न्यूज  

सुशिल गायकवाड
लोणंद : भारतीय बौद्ध महासभा पुणे जिल्हा पुर्व अंतर्गत वीर 
ता.पुरंदर येथील बौद्ध विहारात महिला धम्म उपासिका शिबिर 
घेण्यात आले होते. महिलांच्या सहभागाने दहा दिवसांचे शिबिर 
धम्ममय वातावरणात संपन्न करण्यात आले. भारतीय बौद्ध 
महासभा या संस्थेच्या वतीने हे शिबिर घेण्यात आले होते.बौद्ध 
धम्माचा प्रचार व प्रसार करण्यासाठी भारतीय बौद्ध महासभा 
यांच्या वतीने एकूण २४ शिबिरे घेतली जात असतात.
महिला धम्म उपासिका शिबीर हे एक शिबिर असून महिलांच्या 
दृष्टीने खूप महत्वाचे मानले जाते. कारण महिलांना 
बौध्द धम्माचे ज्ञान मिळवून देणारे हे शिबिर असून पुरंदर 
तालुक्यातील वीर या ठिकाणी ९ फेब्रुवारी ते १८ फेब्रुवारी या 
दरम्यान हे शिबिर आयोजित करण्यात आले होते.पुरंदर तालुका 
महिला शाखा तालुकाध्यक्षा अश्विनीताई सोनवणे व त्यांचे 
संपूर्ण कार्यकारणी यांच्यावतीने दिनांक १८ फेब्रुवारी रोजी या 

शिबिराचा सांगता समारोप करण्यात आला.शिबिराला केंद्र 
शिक्षिका म्हणून पुणे जिल्हा पुणे जिल्हा अध्यक्ष सुजाता ताई 
व्होवाळ, संतुली सोनवणे, सीमाताई पोळ, भारतीताई साळवे 
आदींचे प्रवचन लाभले.
शिबीर संपन्न झाल्यानंतर शिबीर उपासिकांना बौद्ध धम्माचे 
प्रमाणपत्र देण्यात आले. शिबीर यशस्वीपणे पार पाडण्यासाठी 
पुरंदर तालुका महिला कार्यकारिणीचे अध्यक्षा अश्विनी 
ताई सोनवणे पुरंदर तालुका,सरचिटणीस निलंगीताई 
भोसले,कोषाध्यक्ष शालिनीताई सोनवणे, संस्कार
उपाध्यक्ष कांचन ताई पोळ, व सर्व महिला कार्यकारिणी यांनी 
विशेष प्रयत्न केले. या शिबिराला विशेष मार्गदर्शन व मदत 
ज्येष्ठ केंद्रीय शिक्षक जे.पी. गायकवाड गुरुजी, बापूसाहेब 
सोनवणे, बाळासाहेब पोळ, पोपटराव भोसले, दादा गायकवाड 
प्रचार व पर्यटन सचिव पुणे जिल्हा व पोपटराव भोसले यांनी 
केले. बौध्द धम्मचे ज्ञान शिबीरातून घेता आल्याने महिला 
उपासिकांनी विशेष समाधान व्यक्त करत भारतीय बौद्ध 
महासभेचे आभार मानलेले आहेत.

वीर येथे महिला धम्म उपासिका शिबिर संपन्न

भगवान विश्वकर्मा जयंतीनिमित्त 
जयंतीनिमित्त सवाद्य मिरवणूक, प्रवचन 

नेवासा : येथे भगवान विश्वकर्मा जयंतीच्या निमित्ताने सवाद्य  
प्रतिमा मिरवणूक काढण्यात आली.विविध धार्मिक कार्यक्रमांनी 
भक्तिमय वातावरणात जयंती साजरी करण्यात आली.यावेळी 
सदगुरू नारायणगिरी महाराज आश्रमाचे प्रमुख महंत उध्दवजी 
महाराज मंडलिक यांच्या हस्ते भगवान विश्वकर्मा महाराजांच्या 
मूर्तीचे पूजन करण्यात आले. यावेळी काढण्यात आलेल्या 
मिरवणूकीचे नागरिकांनी उत्स्फूर्त स्वागत केले.जयंती निमित्त 
प्रवचनासह महाप्रसादाच्या वाटप करण्यात आले.
देवगड संस्थानचे प्रमुख श्रध्येय गुरुवर्य श्री भास्करगिरीजी 
बाबा व सदगुरू नारायणगिरी महाराज  आश्रमाचे प्रमुख हभप 
उध्दवजी महाराज मंडलिक यांच्या मार्गदर्शनाखाली आणि 
समस्त बांधकाम कारागीर, ठेकेदार संघटना व इंजिनिअर 
असोसिएशन नेवासा तालुका यांच्या संयुक्त विद्यमाने होणाऱ्या 
विश्वकर्मा जयंतीच्या निमित्ताने दि.२२ फेब्रुवारी रोजी सकाळी 
७ वाजता भगवान विश्वकर्मा मूर्तीस तुषार परदेशी व सौ.सपना 
परदेशी यांच्या हस्ते अभिषेक घालण्यात आला.
       सकाळी ९ ते १० यावेळेत भगवान विश्वकर्मा यांच्या 
प्रतिमेची शहरातून वाजतगाजत मिरवणूक आली.सकाळी 
त्यानंतर हभप सचिन महाराज पवार यांचे भगवान विश्वकर्मा 

अवतार कार्य यावर प्रवचन झाले,तदनंतर उपस्थित भाविकांना 
दिवसभर महाप्रसादाचे वाटप करण्यात आले. यानिमित्ताने 
नेवासा तालुक्याचे आमदार शंकरराव गडाख,सौ.आशाताई 
बाळासाहेब मुरकुटे यांच्यासह अनेक नेते मंडळींनी  याठिकाणी 
भेट देऊन दर्शन घेतले.विश्वकर्मा जयंतीनिमित्त 
मंदिरावर करण्यात आलेली विद्युत रोषणाई भाविकांचे आकर्षण 
ठरली होती.
    विश्वकर्मा जयंतीच्या निमित्ताने झालेल्या कार्यक्रम प्रसंगी 
मंदिर सेवेकरी भाऊसाहेब महाराज मोरे,विजय गांधी,विठ्ठलराव 
बेद्रे,अँड.काका गायके,भारत डोकडे,मंदिर विश्वस्त इंजिनिअर 
सुनीलराव वाघ,समर्पण फाऊंडेशनचे अध्यक्ष डॉ.करणसिंह 
घुले, राजेंद्र परदेशी,बबनराव काकडे, मच्छिंद्र गव्हाणे, 
बाबासाहेब मोरे,बबन राजे,दीपक परदेशी,कृष्णाभाऊ 
डहाळे,केशव कोबरणे,कैलास परदेशी,ज्ञानेश्वर वाघ,पप्पू 
परदेशी,मनोज पारखे,दीपक शिंदे,भारत कोकणे,विजय शिंदे 
यांच्यासह भगवान विश्वकर्मा मंदिर स्ट्रस्ट विश्वस्त व भक्त 
मंडळाचे सदस्य व भाविक मोठ्या संख्येने उपस्थित होते. 
उपस्थित भाविकांना यावेळी झालेल्या सर्व धार्मिक कार्यक्रमाचे 
सूत्रसंचालन मंदिराचे प्रसिद्धी प्रमुख पत्रकार सुधीर चव्हाण यांनी 
केले तर जयंती कार्यक्रमाचे मुख्य संयोजक इंजिनियर सुनीलराव 
वाघ यांनी उपस्थित भाविकांचे आभार मानले.

धुळे : येथील नवजीवन इंग्लिश मीडियम शाळेचा स्नेहसंमेलन 
व वार्षिक पारितोषिक वितरण सोहळा हिरे भवन येथे पार 
पडला.
या कार्यक्रमात प्रमुख अतिथी धुळे महानगरपालिका आयुक्त 
तथा प्रशासक मा. अमिता दगडे पाटील ह्या होत्या. तसेच प्रमुख 
पाहुणे म्हणून प्रोफेसर वर्षा पाटील, एसएसव्हीपीएस संस्थेचे 

उपाध्यक्ष डॉ. संजय पाटील, एलआयसीचे अधिकारी श्री. उन्मेष 
भाटे, प्रताप कॉलेजचे प्रोफेसर सुधीर पाटील ,संस्थेचे चेअरमन 
श्री हर्ष रेलन, सर्व सदस्य, शिक्षक व शिक्षकेतर कर्मचारी यांची 
उपस्थिती होती. या सोहळ्यात इयत्ता नववीचा विद्यार्थी चि. 
तनन गौतम ठाकरे यास सन 2023 -24 यावर्षीचा स्टुडंट्स 
ऑफ द एयर ह्या पुरस्काराने गौरविण्यात आले. यासाठी त्याचे 
क्रिडा शिक्षक धवल जाधव यांनी मेहनत घेतली आहे. त्याचे 
सर्वानी अभिनंदन केले आहे.

नवजीवन इंग्लिश मीडियम शाळेचा 
स्नेहसंमेलन व पारितोषिक वितरण समारंभ 

सोनई : प्रोजेक्ट अमृत अंतर्गत स्वच्छ 
जल- स्वच्छ 
मन या 
परियोजनेच्या 
दुसऱ्या टप्प्याचे 
आयोजन 
रविवार दिनांक 
२५ फेब्रुवारी 

२०२४ रोजी सकाळी ८ वाजता सद्गुरु 
माता सुदिक्षा जी महाराज व निरंकारी 
राजपिता रमित जी यांचे पावन सानिध्यात 
यमुना घाट आय टी ओ दिल्ली येथून 
होणार असल्याचे संत निरंकारी मंडळाचे 
सचिव तथा समाज कल्याण विभागाचे 
प्रभारी श्री जोगिंदर सुखीजा यांनी 
याविषयी माहिती दिली.
'स्वच्छ जल- स्वच्छ मन' या आदर्श 
घोष वाक्यातून प्रेरणा घेत ही परियोजना 
संपूर्ण भारत देशात जवळपास १५०० 

पेक्षा अधिक ठिकाणी, २७ राज्य व केंद्र 
शासित प्रदेशातील ९०० शहरांमध्ये 
एकाच वेळेस राबविली जाणार 
असल्याचे सुखीजा यांनी सांगितले. 
या अभियानाचा मुख्य उद्देश जलसाठे 
सुरक्षित ठेवण्याच्या विकल्पांबाबत, 
जनसामान्यांना जागृत करून येणाऱ्या 
पिढ्यांचे भवितव्य स्वस्थ करणे हा आहे. 
बाबा हरदेव सिंह जी महाराज यांचे 
प्रेरणादायी शिकवणुकीचे अनुसरण करत 
संत निरंकारी मिशन मार्फत स्वच्छता 
अभियानाच्या निमित्ताने संस्कृती मंत्रालय 
भारत सरकार यांच्या सहयोगाने प्रोजेक्ट 
अमृतचा शुभारंभ हा २०२३ मध्ये 
झाला. या परियोजनेचे अंतर्गत संपूर्ण 
भारतातील विविध समुद्रकिनारे, नद्या, 
सरोवरे, तलाव, विहिरी, झरे इत्यादी 
जलसाठ्यांची स्वच्छता करण्यावर 
ध्यान केंद्रित करण्यात आले आहे. 
दिल्लीमध्ये या अभियानाला "चला 
सावरू- यमुनेचे तीर" असा नारा देऊन 

हा नारा सर्वत्र पसरविल्या जात आहे. 
याचबरोबर संत निरंकारी मिशन हे 
सामाजिक व कल्याणकारी उपक्रमांमध्ये 
निरंतर आपली सक्रिय भूमिका बजावत 
वृक्षारोपण, रक्तदान शिबिरे, स्वच्छता 
अभियान, पर्यावरणीय मुद्यांबाबत 
कार्यान्वित असते.
त्याच अनुशंगाने संत निरंकारी मंडळ 
शाखा- शसोनई च्या वतीने सुद्धा 
रविवार दिनांक २५ फेब्रुवारी २०२४ 
रोजी सकाळी ८ ते १२ वाजेपर्यंत श्री 
क्षेत्र शनी शिंगणापूर येथील पानस 
तीर्थ  घाट परिसर या ठिकाणी प्रोजेक्ट 
अमृत हा कार्यक्रम राबविण्यात येणार 
असून या कार्यक्रमासाठी श्री.उदयन जी 
गडाख, श्री.भागवत जी बानकर, तसेच 
पोलीस निरीक्षक श्री. आशिष जी शेळके 
उपस्थित राहणार आहेत. नागरिकांनी 
मोठ्या संख्येने उपस्थित रहावे असे 
आवाहन सोनई शाखेचे मुखी विठ्ठल 
महाराज खाडे यांनी केले आहे.

निरंकारी मिशन मार्फत प्रोजेक्ट 
अमृत अंतर्गत स्वच्छ जल- स्वच्छ मन

धुळे : लोणखेडी शिवारात दुर्दैवी घटना घडली. झोपडीला 
आग लागून दोन चिमणे जीव आगीत स्वाहः झाले. अमोल नाना 
पवार (वय ७) आणि त्याची बहिण रिना (वय ४) अशी मृत 
बालकांची नावे आहेत. या दोघा चिमुरड्यांचे आई-बाबा ऊस 
तोड मजुरीसाठी पुणे जिल्ह्याच्या बारामती येथे गेले होते. त्यामुळे 
या दोघा चिमुकल्या जीवांचा सांभाळ त्यांचे आजी-आजोबा 
करीत होते. ज्या दिवशी दुर्दैवी घटना घटना घडली. त्या दिवशी 
आजोबा बाहेर गावी तर आजी गुरांना पाणी पाजण्यासाठी गेली 
होती. झोपडीला आग लागली. त्यामुळे दोघां चिमुकल्यांचा दुर्दैवी 
अंत झाला. तालुका पोलिसांनी अकस्मात मृत्यूची नोंद केली. 
मात्र तालुका पोलिस ठाण्याचे पीआय प्रमोद पाटील, शासकीय 
कर्तव्य करुन थांबले नाहीत. वर्दीच्या आत लपलेला त्यांच्यातील 
दर्दी त्यांना अस्वस्थ करत होते. मोडून पडलेल्या पवार 
कुटूंबियांच्या संसाराला अल्पसा का असेना हातभार लावावा, 

त्यांच्या वेदनेवर फुंकर घालावी. असे विचार त्यांच्या मनात 
आले. त्यातून अमोल आणि रिना पवार यांना श्रद्धांजली वाहत 
पवार कुटूंबियांना संसारोपयोगी साहित्य आणि महिनाभर पुरेल 
एव्हढ्या किराणा मालाची मदत पीआय पाटील आणि त्यांच्या 
सहकाऱ्यांनी केली. पोलिस अधिक्षक श्रीकांत धिवरे यांच्या 
उपस्थितीत पवार कुटूंबियांना ही मदत देण्यात आली.

लोणखेडीच्या पीडित कुटुंबाला किराणा वाटप 



वृत्तवेध
शुक्रवार, २३ फेब्रुवारी २०२४ ६

हायवाच्या धडकेत ऊसतोड 
कामगार, बैल जागीच ठार 

घरात घुसून मारहाण; पाच 
जणांविरुद्ध ठाण्यात गुन्हा 

शेख मंजूर साइकलवाले 
यांचे निधन

वाहनांची जाळपोळ

साईनाथ हमदे
उमरी : माहितीस्तव तालुक्यातील उमरी - कारेगाव रोड 
वर उमरी कडून येणाऱ्या भरधाव ट्रकने एम व्ही के अ. 
ऍग्रो येथे ऊस वाहतूक करणाऱ्या बैल गाडीस वाघलवाडा 
पाटीजवळ धडक दिली असता भीषण अपघात झाला 
असून या धडकेत वाहतूक करणारा ऊसतोड कामगाार 
अंबादास प्यारू कवडेकर यांच्या डोक्याला गंभीर दुखापत 
झाले असल्याने जागीच ठार झाले. यासोबत त्यांचा बैल  
सुद्धा जागीच ठार झाला. सदर  घटना उमरी कारेगाव 
रोडवर वाघलवाडा पाटी जवल घडली असून यात ऊस 
तोड कामगार मयत अंबादास प्यारु कवडेकर वय (32 ) 
राहणार हारेगाव तालुका धर्माबाद येथील रहिवाशी होता. 
पुढील तपास उमरी पोलीस प्रशासन करत आहे.

सोनई :नगर जिल्ह्यामध्ये सोन‌ई पोलीस ठाण्यामध्ये 
विविध गुन्हयाची मालिका सुरू असून हे पोलीस ठाणे 
सध्या चर्चेत असून गुन्हा घडण्याची मालिका सुरूघ 
असून ते बंद होण्याचे नाव घेईना त्यामुळे सध्या सोन‌ई 
पोलीस ठाणे चर्चेत आहे दि  20 फ्रेबुवारी रोजी दुपारी 
२.३०च्या दरम्यान सोनई येथे राहत्या घरात घुसून मारहाण 
प्रकरणी सोनई पोलीस ठाण्यात पाच जणांविरुद्ध गुन्हा 
दाखल करण्यात आला आहे. फिर्यादि मोनाली वाघ यांनी 
देलेल्या फिर्यादित म्हटले की,या मारहाणीत वैभव वाघ 
हा जखमी झाला आहे, त्याला नगर येथे दवाखान्यात 
उपचार घेत आहे.तर त्याच्या बहीणीस लज्जा उत्पन्न 
होईल असे क्रुत्य केले. समजलेल्या माहिती नुसार 
संदिप लांडे, नामु कोरडे, संभाज लांडे, अनिकेत काळे, 
सोमा लांडे सर्व राहणार लांडेवाडी तालुका नेवासा या 
पाच युवकांनी  तलवार व लोखंडी राॅडने घरात घुसून 
वैभव वाघ यास जातिय वाचक शिवीगाळ करत जबर 
मारहाण करुन जखमी केले. त्याची बहीण सुरू असलेले 
भांडण सोडविण्यासाठी गेली असता तिच्या सोबत लज्जा 
उत्पन्न होईल असे क्रुत्य केले. मोनाली वाघ रा. सोनई, 
एकलव्यनगर, यांनी दिलेल्या फिर्यादी वरुन संदीप लांडे, 
संभाजी लांडे, नामु कोरडे, सोमा लांडे, अनिकेत काळे, 
या पाच जणांविरुद्ध गुन्हा र.  १८६० चे ३५४(अ), 
३२४,३२३,४५२,१४३,१४७,१४८,१४९,४०८,५०६,प्रमाणे 
गुन्हा दाखल करण्यात आला आहे.पुढील तपास शेवगाव 
उप विभागीय अधिकारी सुनील पाटील हे करत आहेत.

 पिशोर : सिल्लोड शहरातील जैनोद्दीन कॉलोनी  अक्सा 
मस्जिद येथील निवासी शेख मंजूर 
साइकलवाले,यांचा आजार पना 
मुळे बुधवारी सकाळी निधन झाला 
आहे, शेख मंजूर हे पूर्वी पासून 
सिल्लोड शहरात राहतात त्यांच्या 
मुलांचे साईकल होलसेल व्यापार 
आहे, मात्र  काही दिवसा पासून 

अचानक आलेल्या आजारपनामुळे त्यांनी बुधवारी सकाळी 
आखेरचा स्वास घेतला, शेख मंजूर यांचा स्वभाव हा 
मनमिळाउ असल्याने परिसरात मनाला चटका लागणाऱ्या 
बातमी पसरताच नागरिक हळहळ व्यक्त करत आहे, 
त्यांच्या पश्चात भाऊ, बहिन, पत्नी, मुले, मूली, सुना, 
नातू, असा त्यांचा परिवार आहे. त्याचा दफनविधिचा 
कार्यक्रम सिल्लोड येथील फते इस्लाम कबरस्थान मध्ये 
करण्यात आला आहे. भोकरदन येथील शेख फारुख भाई 
साईकल वाले यांचे ते वडील होते तसेच पिशोर येथील 
जेष्ठ पत्रकार सय्यद आरेफ़ यांचे ते नातेवाईक आहे.

नाशिक : शहर परिसरातील गुन्हेगारी कारवाया वाढत 
असून टवाळखोरांकडून वाहनांवर दगडफेक, तोडफोड 
असे प्रकार नित्याचे झाले असताना जुने नाशिक 
परिसरातील कुंभारवाडा येथे बुधवारी पहाटे दुचाकींसह 
चारचाकी वाहनांची तोडफोड आणि जाळपोळ करण्यात 
आली. पोलिसांचा धाक नसल्यानेच अशा घटना वारंवार 
घडत असल्याची प्रतिक्रिया व्यक्त केली जात आहे. 
संशयितांविरूध्द भद्रकाली पोलीस ठाण्यात गुन्हा दाखल 
करण्यात आला आहे. खून, सोनसाखळी चोरी, भ्रमणध्वनी 
चोरी, लुटमार, वाहनांवर दगडफेक असे प्रकार वाढल्याने 
नाशिककरांमध्ये अस्वस्थता आहे. 

सिध्दार्थ वाठोरे 
हदगाव : तालुक्यातील मनाठा, 

मानवाडी,अंबाळा 
यापैकी एका ठिकाणी 
होणाऱ्या नियोजित 
हदगाव रेल्वे 
स्टेशनला हदगावचे 
रहिवासी दिवंगत 
मा.खा.हरिहरराव 
सोनुले यांचे नाव 
देण्याची मागणी 

रिपब्लिकन पार्टी ऑफ इंडियाचे राष्ट्रीय सचिव 

तथा ईशान्य भारत प्रभारी विनोद निकाळजे 
प्रतिष्ठानचे अध्यक्ष रमेश नरवाडे उमरीकर 
यांनी केंद्रीय रेल्वे मंत्री आश्विनी वैष्णव तसेच 
रेल्वे राज्यमंत्री रावसाहेब दानवे यांच्याकडे एका 
निवेदनाद्वारे येथील उपविभागीय अधिकारी व 
तहसीलदार यांच्यामार्फत केली आहे. 
विनोद निकाळजे प्रतिष्ठानचे अध्यक्ष रमेश 
नरवाडे यांनी याबाबतीत दिलेल्या निवेदनात 
म्हटले आहे की, मा.खा हरिहरराव सोनुले 
हे हदगाव शहरातील रहिवासी होते त्यांचे 
सर्वच भाषेवर प्रभुत्व होते अतिशय हुशार 
संसदपट्टू म्हणून त्यांची ख्याती सर्वदूर होती.
संसदेत तत्कालीन पंतप्रधान स्व.पंडित 
जवाहरलाल नेहरु यांनी त्यांची संसदेतले 

इंग्रजीतले भाषण ऐकून पाठ ही थोपटली 
होती ते कवी, साहित्यिक होते त्यांच्या 
कविता आजही नांदेड च्या स्वामी रामानंद 
तीर्थ मराठवाडा विद्यापीठाच्या पदवीच्या 
अभ्यासक्रमात आहेत हरिहरराव सोनुले हे 
स्वातंत्र्य सैनिकी ही होते.माजी केंद्रीय मंत्री 
दिवंगत डॉ.शंकरराव चव्हाण,माजी कुलगुरु 
दिवंगत गो.रा.म्हैसेकर,ज्येष्ठ पत्रकार तथा रेल्वे 
संघर्ष समितीचे अभ्यासू दिवंगत सुधाकरराव 
डोईफोडे सह आदी विद्वान लोकांच्या बैठकीतले 
हरिहरराव सोनुले एक हुशार व्यक्तिमत्व होते. 
भारतरत्न डॉक्टर बाबासाहेब आंबेडकरांच्या 
प्रेरणेने हदगावला हरिहरराव सोनुले यांनी 
त्याकाळत आदर्श विद्यार्जन मंडळाची स्थापना 

करून गोरगरीब लेकरांच्या शिक्षणाची सोय 
केली आहे, हदगाव तालुक्यातील जनतेच्या 
त्यांच्या प्रति असलेल्या भावना लक्षात घेऊन 
नियोजित हदगाव परिसरात होणाऱ्या रेल्वे 
स्टेशनला दिवंगत मा.खा. हरिहरराव सोनुले 
असे नाव देण्यात यावे असे त्यांनी म्हटले आहे. 
निवेदनाच्या प्रती केंद्रीय सामाजिक मंत्री 
डॉ.रामदास आठवले,जिल्हाधिकारी 
नांदेड,हिंगोली चे खासदार हेमंत पाटील,नांदेडचे 
खासदार प्रताप पाटील चिखलीकर,हदगाव चे 
आमदार माधवराव पाटील जळगावकर आदींना 
दिल्या असून सदर मागणीचे तालुक्या तिल सर्व 
समाजाच्या नागरिकांतून प्रचंड स्वागत होत 
आहे.

दिवंगत मा.खा. हरिहरराव सोनुले यांचे नाव 
हदगाव रेल्वे स्थानकास देण्याची मागणी

धाराशिव :जिल्हयातील वाशी येथे जातीवाचक 
शिवीगाळ केल्या प्रकरणी वाशी पोलीस ठाण्यात 
दुध खरेदी व खवा व्यवसाय करणाऱ्या अमित 
कवडे या व्यक्तीवर अॅट्रॉसिटीचा गुन्हा दाखल 
करण्यात आला होता. या गुन्ह्यातील आरोपी 
अमित कवडे याने मा.विशेष सत्र न्यायालय भुम 
येथे अटकपूर्व जामीन साठी अर्ज केला, 
माञ सदर अर्ज मा. भुम विशेष सत्र 
न्यायालयाने तो फेटाळून  लावला. 

भुम न्यायालयाच्या 
आदेश नाराजीने 
आरोपी अमित 
कवडे याने 
अटकपूर्व 
जामीनासाठी 
मा. हायकोर्ट 

छ.संभाजीनगर येथे फौजदारी अपील दाखल 
केले. अटकपूर्व जामीनासाठी अर्ज केला 
होता. सुनावणी दरम्यान आरोपींच्या वकिलांनी 
युक्तीवाद करताना म्हटले की, फिर्यादी हे 

दुधाचा  व्यवसाय करतात तर 
आरोपी अमित कवडे हा दुध खरेदी करून 
त्यापासून खवा बनवायचा व्यवसाय करतो. 
फिर्यादीने खवा बनवण्यासाठी दुध देण्याच्या 
बोलीवर आरोपी अमित कवडे याच्याकडून 
रोख रक्कम उचल म्हणून घेतलेली होती. काही 
दिवस दूध घालून नंतर दूध घालणे बंद केले. 
हिशोबा अंती काही रक्कम फिर्यादी यांच्याकडे 
राहिली होती.ती राहिलेली रक्कम(पैसे)आरोपी 
अमित कवडे याने मागितल्या मुळे फिर्यादी यांनी 
अमित कवडे याच्या वर अॅट्रॉसिटीचा व भादविं 

च्या इतर कलमा नुसार वाशी पोलिस स्टेशन 
ला गुन्हा दाखल झाला. हायकोर्टामध्ये सुनावणी 
दरम्यान आरोपी अमित कवडे यांचा या गुन्ह्याशी 
कोणताही संबंध नाही, त्यांनी फिर्यादीला 
कोणतेही जातीवाचक शिवीगाळ केलेली नाही. 
फिर्यादी यांनी दिलेली फिर्याद ही खोटी असून 
आरोपींना खोट्या गुन्ह्यांमध्ये अडकवण्यात 
आले आहे, असे आरोपीचे वकिल अॅड. श्रीकांत 
कवडे  यांनी मा.हायकोर्टात सूनवणी दरम्यान 
नमूद केले व सूनवणी अंती मा. हायकोर्टाने 
अटक पूर्व जमीन मंजूर केला.

ॲट्रॉसिटी गुन्ह्यात हायकोर्टात जामीन मंजूर: ॲड. कवडे यांचा युक्तिवाद

छत्रपती संभाजीनगर : ऑल इंडिया 
मजलिस-ए-इत्तेहादुल मुस्लिमीन औरंगाबाद 
तर्फे महानगरपालिकेकडून सुरू असलेल्या 
घरकुल योजनेच्या माहितीसाठी पत्रकार 
परिषद बोलवण्यात आली होती. या पत्रकार 
परिषदेमध्ये घरकुल योजनेसंबंधी माहिती 
औरंगाबाद जिल्हाध्यक्ष समीर साजिद बिल्डर 
आणि शहराध्यक्ष शारेक नक्षबंदी यांनी दिली. 
छत्रपती संभाजीनगर शहरासाठी चार ठिकाणी 
एकूण 11220 घरे बनवण्यात येणार असून 
घरकुल योजनेसाठी 43 हजार 43 लोकांनी 
आवेदन केले होते त्यापैकी 40,हजार 58 
अर्ज पात्र ठरविण्यात आले असून त्यापैकी 
पहिल्या टप्प्यात 11हजार 120 लाभार्थ्यांना 
घरे देण्यात येणार आहेत सुंदर वाडी साठी 
9 लाख 27 हजार,तिसगाव साठी 9 लाख 
27 हजार ,तिसगाव गट नंबर २२७/१ साठी 
9 लाख 45 हजार,पडेगाव गट नंबर 69 
साठी 9 लाख 56 हजार 970,हर्सूल साठी 
12 लाख असे वेगवेगळे दर या घरांसाठी 

ठरवण्यात आलेले आहेत यामधून प्रत्येकी 
2 लाख 50 हजार सबसिडी ही प्रधानमंत्री 
आवास योजनेतून देण्यात येणार आहे ज्या 
लाभार्थ्यांकडे कामगार कार्ड असतील 
त्यांच्यासाठी आणखीन 2 लाख सबसिडी 
मिळणार आहे या योजनेचा लाभ घेण्यासाठी 
जानेवारी महिन्यामध्ये महानगरपालिकेतर्फे 
लाभार्थ्यांना त्यांच्या पसंतीच्या स्थळासाठी 

पत्र निघणार असून प्रत्येकाने 5000 रुपये 
भरून पुढील प्रक्रियेसाठी संमती दर्शवायची 
आहे त्यानंतर लकी ड्रॉ नुसार पहिल्या 
टप्प्यात 11हजार 120 लाभार्थ्यांना घरकुल 
योजनेतून घरासाठी अलॉटमेंट लेटर देण्यात 
येणार आहेत ज्या लाभार्थ्यांना गृह कर्ज हवे 
असेल त्यांना कोणत्याही बँकेतून कर्ज घेण्यात 
घेता येणार आहे लाभार्थ्यांनी कोणत्याही 

अफवेवर विश्वास ठेवू नये काही माहिती 
हवी असल्यास दारूस्सलाम या ठिकाणी 
सकाळी 11 ते दुपारी 2 वाजेपर्यंत संपर्क 
करावा असे आवाहन समीर साजिद बिल्डर 
यांनी केले आहे या पत्रकार परिषदेत युवा 
जिल्हा कार्याध्यक्ष जावेद खान, एम.एम.शेख, 
साबेर शेख, शेख ईरशाद, मंजूर शेख आदी 
उपस्थित होते

आधुनिक केसरी न्यूज  

बि. डी. रामपूरकर 
जिंतूर : शहरातील माय छोटा इंग्लिश स्कूलचे 
वार्षिक स्नेहसंमेलन मोठ्या उत्साहात आनंदी 
वातावरणात पार पडले. दरम्यान यावेळी 
कार्यक्रमाचे प्रमुख पाहुणे माजी नगरसेवक 
उस्मान खान पठाण हे होते तर कार्यक्रमाचे 
अध्यक्षस्थानी अखिल भारतीय मराठी पत्रकार 
संघाचे तालुका उपाध्यक्ष महेश देशमुख होते.
सदर वार्षिक स्नेहसंमेलनाच्या प्रस्तावना माय 
छोटा इंग्लिश स्कूलचे संचालक अजमत पठाण 
यांनी केली. यावेळी न्यूईरा इंग्लिश स्कूलचे 
शेख सर यांनी आपले मनोगत व्यक्त करताना 
समाजाला शिक्षणाची अत्यंत गरज आहे 
समाजातील प्रतिष्ठित नागरिकांनी समाजातील 
शिक्षणासाठी पुढाकार घ्यावा व समाजाला 
एक विशिष्ट दर्जा प्राप्त करण्यासाठी मदत 
करावी असे सांगितले व पालकांनी आपल्या 
लेकरांच्या शिक्षणासाठी तत्पर तयार राहावी 
आपल्या लेकरांना शिक्षणाचे आवड करून द्यावी 
यासाठी पालकांनी आपल्या पाल्यांना दररोज 
शाळेत पाठवणे अत्यंत आवश्यक आहे लहान 
वयापासूनच सवय लागतात याची सर्वांनी जाण 
ठेवून लेकरांना शाळेत पाठवावे. यावेळी शेख 

सर बोलत होते. दरम्यान यावेळी नियामत 
खान पठाण, सय्यद हनीफ खादरी, सलमान 

खान, न्यूईरा इंग्लिश स्कूलचे शेखसर, जिल्हा 
परिषद शाळेचे मुख्याध्यापीका समीना यासमीन 

यांच्यासह विद्यार्थी पालक मोठ्या संख्येने 
उपस्थित होते.

एमआयएमतर्फे घरकुल योजनेच्या माहितीसाठी पत्रकार परिषद

माय छोटा इंग्लिश स्कूलचे वार्षिक स्नेहसंमेलन उत्साहात साजरे 



वृत्तांत
शुक्रवार, २३ फेब्रुवारी २०२४ ७

आधुनिक केसरी न्यूज  

पैठण : गेल्या आकरा वर्षापासून पैठण येथे गोदावरी प्रकट दिन, 
गंगापुजन तसेच नाथ महाराज समाधी मंदिराच्या पाठीमागे घाटावर 
हजारो दिवे लावुन दिपोत्सव साजरा करण्यात येतो. राजमुद्रा प्रतिष्ठान 
पैठणच्या वतीने ज्ञानेश्वर महाराज कोल्हापूरकर,अध्यक्ष आपेगाव 
संस्थान यांच्या मार्गदर्शनाखाली राजमुद्राचे अध्यक्ष तुषार पाटील हे हा 
सोहळा दर वर्षी घेतात. याच माध्यमातून ते गेल्या आकरा वर्षांपासून 
पैठण तालुक्यातील समाज कार्य अथवा सामजिक कामात उल्लेखनीय 
काम करणाऱ्या संस्था व व्यक्तीना गोदावरी पुरस्कार देतात. यावर्षी 
अशाच एका परिवाराला गोदावरी पुरस्काराने गौरविण्यात आले ते 
म्हणजे विरंगुळा परिवार यानी 1998 पासुन आज पर्यंत महाराष्ट्रील व 
देश पातळीवरील व्यक्तीचे व्याख्यानाचे आयोजन करत आले असून 
त्यामुळे पैठणकराना दर वर्षी व्याख्यानमालेतुन मार्गदर्शन होत गेले. 
याचीच दखल घेत राजमुद्रा प्रतिष्ठानच्या वतीने विरंगुळा परिवारास 
गोदावरी पुरस्काराने सन्मानित करण्यात आले. यावेळी विलासबापू भुमरे 
यांची प्रमुख  उपस्थिती होती. तसेच सारंग चव्हाण, तहसीलदार,संतोष 
आगळे, मुख्याधिकारी, ह.भ.प. विनित महाराज गोसावी, विरंगुळा 
परिवाराचे देवेश ईनामदार,प्रा.संतोष गव्हाणे,आनिल देशमुख, बजरंग 
काळे, सोमनाथ परदेशी, ज्योतिताई पठाडे, पुष्पा गव्हाणेसह राजमुद्रा 
प्रतिष्ठानचे सर्व सदस्याची उपस्थिती होती.

पैठणचा विरंगुळा परिवार गोदावरी पुरस्काराने सन्मानित 

आधुनिक केसरी न्यूज  

कळंब : अन्नदान हे पवित्र दान असून, येथील मावळा ग्रुपने 
यामध्ये सातत्य ठेवले आहे शहरात या ग्रुपने शिवजयंती 
निमित्त अन्नदान करण्यासाठी आपली वेगळी ओळख निर्माण 
केली आहे सर्वांनी याचा आदर्श घेण्याची गरज असल्याचे 
मत, सामाजिक कार्यकर्ते प्राध्यापक डॉ. बाळकृष्ण भवर यांनी 
व्यक्त केले. कळंब तालुका पत्रकार संघाच्या वतीने गेल्या 
दहा वर्षापासून शिवजयंतीनिमित्त अन्नदान करणाऱ्या येथील 
मावळा ग्रुपला, शिवभूषण पुरस्काराने सन्मानित करण्यात आले. 
पुरस्काराचे हे दुसरे वर्ष आहे. या पूर्वी सामाजिक कार्यकर्ते अमर 
चाऊस यांना हा पुरस्कार देण्यात आला होता. या कार्यक्रमाच्या 
अध्यक्ष स्थानी ह. भ .प .महादेव महाराज अडसूळ,  होते तर 
प्रमुख पाहुणे म्हणून बाजार समितीचे सभापती शिवाजी आप्पा 
कापसे, प्रा. डॉ. बाळकृष्ण भवर ,भाजपाचे शहराध्यक्ष भैय्या 
बाविकर, शेतकरी कामगार पक्षाचे चिटणीस  बाळासाहेब 
धस, सेवानिवृत्त शिक्षक सी. आर .घाडगे, ऍड . बंडू काळे,  
सामाजिक कार्यकर्ते  शिवाजी सिरसट आदी उपस्थित होते. 

       अन्नदानाचे शहर म्हणून कळंब ची ओळख असून, सर्व 
धर्म समभाव येथे पहायला मिळतो, चाळीस ते पन्नास हजार 
शिवभक्त दरवर्षी शिजयांती पाहण्या साठी येतात, त्या सर्वांना  
अन्नदान करण्यात येते, त्यात  मावळा ग्रुप चा मोठा सहभाग 
असल्याने , हा पुरस्कार त्यांना  नक्कीच ऊर्जा देईल असे 
मत , शिवाजी आप्पा कापसे यांनी व्यक्त केले. कार्यक्रमाच्या 
सुरुवातीस शिवरायांच्या पुतळ्याचे पाहुण्यांच्या हस्ते पूजन 
करण्यात आले यावेळी प्राध्यापक ह. भ. प. महादेव महाराज 
अडसूळ, माधव सिंह राजपूत,  यांनी ही मनोगत व्यक्त केले. 
पाहुण्याच्या हस्ते पुरस्कार प्रदान करण्यात आला, या वेळी  
मावळा ग्रुप चे सुनील पौरे, संजय हाजगुडे, संतोष लांडगे, 
सुनील नाकील ,महादेव नरवडे, गणेश शेवते, बाळासाहेब 
लांडगे, गोकुळ काळे, बबनराव कदम, घोलप बाप्पा, प्रेम 
कचरे आदी उपस्थित होते. कार्यक्रमाचे प्रास्ताविक प्रा.जगदीश 
गवळी यांनी केले तर आभार सतीश टोणगे यांनी मानले, या 
वेळी माधवसिंह राजपूत, ज्ञानेश्वर पतंगे बालाजी अडसूळ 
,शितलकुमार घोंगडे संभाजी  गिड्डे, प्रदीप यादव आदी पत्रकार  
उपस्थित होते.

अन्नदान करण्यासाठी मावळा ग्रुपचा आदर्श 
सर्वांनी घ्यावा : प्रा.डॉ. बाळकृष्ण भवर

आधुनिक केसरी न्यूज  

कळंब : भाटशिरपुरा येथील जिल्हापरिषद 
प्राथमिक शाळेस मुख्यमंत्री माझी शाळा सुंदर 
शाळा अभियानात तालुक्यात प्रथम क्रमांक मिळाला 
आहे. 
 राज्य शासनाच्या शालेय शिक्षण विभागाच्या वतीने 
संपुर्ण राज्यात डाँ.बाबासाहेब आंबेडकर आदर्श 
शाळा योजने अंतर्गत मुख्यमंत्री माझी शाळा सुंदर 
शाळा अभियान राबवण्यात येत आहे.  
या अभियानात तालुका स्तरावर  गटविकास 
अधिकारी रावसाहेब चकोर यांच्या अध्यक्षतेखाली  
मुल्यांकनासाठी समिती गठीत करण्यात आली 
आहे. या समितीत गटशिक्षणाधिकारी धर्मराज 
काळमाते व शिक्षण विस्तार अधिकारी सुशिल 
फुलारी,संतोष माळी हे सदस्य आहेत  या समितीने 
तालुक्यातील ९ केंद्रातुन प्रथम आलेल्या शाळेचे 
मुल्यांकन केले या मुल्यांकनात जिल्हापरिषद 
प्राथमिक शाळा भाटशिरपुरा या शाळेस तालुक्यातून 
सर्वात जास्त गुण मिळाल्याने ही शाळा तालुक्यातून 
प्रथम क्रमांक व जिल्हापरिषद प्राथमिक शाळा 
हसेगाव [ केज] ला द्वितिय  तर जिल्हापरिषद 
प्राथमिक शाळा करंजकल्ला ला तृतीय क्रमांक 
मिळाला आहे. तालुकास्तरावर प्रथम बक्षिस  ३ 

लाख ,द्वितीय बक्षिस २ लाख व तृतीय बक्षिस 
१ लाख रुपये मिळणार आहे. जिल्हास्तरीय 
मुल्यांकनासाठी जिल्हापरिषद प्राथमिक शाळा 
भाटशिरपुरा या शाळेची निवड झाली आहे. 
मुल्यांकनासाठी  शाळा व परिसराचे सौदर्यीकरण, 
विद्यार्थ्यांचा विविध उपक्रमातील, व्यवस्थापनातील 
व निर्णय प्रक्रियेतील सहभाग, शैक्षणिक गुणवत्ता 
व व्यक्तीमत्व विकासासाठी अवश्यक अवांतर 
उपक्रम, शाळेची इमारत व परिसराची स्वच्छता, 
राष्ट्रीय एकात्मतेस प्रोत्साहन  देण्याबाबतचे 
उपक्रम, विविध क्रीडास्पर्धेचे आयोजन, 
शाळाव्यवस्थापना कडुन आयोजित उपक्रम व 
त्यातील विविध घटकांचा सहभाग -यात आरोग्य, 
आर्थिक साक्षरता व कौश्यल्य विकास,तंबाखू 
मुक्त शाळा, प्लास्टिक मुक्त शाळा याच्या आधारे  
गुणांकण करण्यात आले. 
 मुख्यकार्यकारी अधिकारी मैनक घोष यांच्या 
अध्यक्षतेखाली असलेली समिती दि.२१ व 
२२ फेब्रुवारी रोजी जिल्हास्तरीय  मुल्यांकन 
करणार आहे. या समितीत प्राचार्य जिल्हा शिक्षण 
प्रशिक्षण संस्था धाराशिव, शिक्षणाधिकारी व 
उपशिक्षणाधिकारी सदस्य आहेत. 
शाळा सर्व बाबींनी परिपुर्ण करण्यासाठी गावचे 
सरपंच,उपसरपंच ,शाळाव्यवस्थापन समिती 

अध्यक्ष ,उपाध्यक्ष व शिक्षण प्रेमी नागरीकांचे 
सहकार्य लाभले. तसेच शाळेचे मुख्याध्यापक 

बाळकृष्ण तांबारे  शिक्षक अमोल बाभळे, सचिन 
तामाने, श्रीकांत तांबारे, शहाजी बनसोडे, राजाभाऊ 

शिंदे, लिंबराज सुरवसे, श्रीम.प्रमोदिनी होळे,श्रीम.
रंजना थोरात यांनी परिश्रम घेतले.

मुख्यमंत्री माझी शाळा सुंदर शाळा अभियानात भाटशिरपुऱ्याची शाळा तालुक्यात प्रथम

राज्य शासनाच्या शालेय शिक्षण विभागाने संपूर्ण राज्यात मुख्यमंत्री माझी शाळा सुंदर शाळा अभियान सुरु केले आहे.या अभियानात आमच्या शाळेने सहभाग घेतला होता. त्यांचे मुल्यांकन 
झाले असुन आमची शाळा तालुक्यात प्रथम आली आहे. लगेच जिल्हास्तरावरील समिती मुल्यांकन करणार आहे. जिल्हास्तरावर ही माझी शाळा प्रथम येईल याचा मला विश्वास आहेत. 
राज्याचा प्रथम क्रमांक घेण्यासाठी आमच्या शाळेची तयारी सुरु आहे.  चित्रकार पंडीत वाघमारे , गावातील सर्वांच्या सहकार्याने व शिक्षकांच्या परिश्रमामुळे राज्याचा क्रमांक माझी शाळा घेईल 
याचा मला विश्वास आहे. बाळकृष्ण तांबारे,मुख्याध्यापक , जिल्हापरिषद प्राथमिक शाळा भाटशिरपुरा ता.कळंब

आधुनिक केसरी न्यूज  

कळंब : शिवछत्रपती प्रतिष्ठान 
कळंब आयोजित छत्रपती शिवाजी 
महाराज यांच्या जयंतीनिमित्त तेरणा 
पब्लिक चॅरिटेबल ट्रस्ट संचलित तेरणा 
स्पेशालिस्ट हॉस्पिटल आणि रिसर्च सेंटर 
नेरूळ नवी मुंबई यांच्यामार्फत मोफत 
आरोग्य तपासणी व औषधोपचार शिबिर  
भारतीय जनता पार्टी कार्यालयात   संपन्न 
झाले. या शिबिरामध्ये 490 रुग्णांची 
तपासणी व औषध उपचार करण्यात 
आले. यावेळी 112 रुग्णांना पुढील 
उपचारासाठी नेरूळ येथे पाठविण्यात 
आले. शिबिराचे उद्घाटक भाजपा जेष्ठ 
नेते विजेंद्र चव्हाण, भाजपा तालुकाध्यक्ष 
अजित पिंगळे यांनी केले. यावेळी  
अध्यक्ष शितल चोंदे, राहुल वाघमारे, 
विकास कदम  उपस्थीत होते.  
शिवछत्रपती प्रतिष्ठान कळंब व भारतीय 

जनता पार्टी यांचे कार्य उल्लेखनीय 
व प्रेरणादायी असून महिलांनी 
परिस्थितीनुसार आजच्या डिजिटल युगात 
आपल्या जिवनात बदल करणे काळाची 
गरज आहे, असे मनोगत भाजपा नेते 
नितीन काळे यांनी व्यक्त  केले. 
 भारतीय जनता पार्टी कळंब कार्यालय 
येथे आयोजित गरीब व होतकरू 
महिलासाठी ‘साडी वाटप’ कार्यक्रम 
प्रसंगी भाजपा तालुकाध्यक्ष अजित पिंगळे 
यांनीही महिलांनी सक्षम व्हावे असे 
विचार मांडले. यावेळी व्यासपीठावर 
प्रमुख पाहुणे म्हणून धाराशिव लोकसभा 
प्रमुख नितीनजी काळे, राष्ट्रीय 
कार्यकारणी सदस्य दत्ताभाऊ कुलकर्णी, 
युवा जिल्हाध्यक्ष राजसिंहराजे निंबाळकर 
व कार्यक्रमाचे संयोजक व निमंत्रक 
भाजपा तालुकाध्यक्ष अजित पिंगळे 
उपस्थित होते. 
भारतीय जनता पार्टीचे आ..  

राणाजगजीतसिंहजी पाटील व युवा 
नेतृत्व मल्हार दादा पाटील यांच्या 
मार्गदर्शनाखाली आणि शिवछत्रपती 
प्रतिष्ठान  आयोजित    पाचशे  महिलांना 
‘साडी वाटप’ करण्यात आले.  
हा  कार्यक्रम पार पाडण्यासाठी 
शिवछत्रपती प्रतिष्ठानचे अध्यक्ष शितल 
चोंदे, उपाध्यक्ष विकास कदम,राहूल 
वाघमारे, किरण बोराडे,  शिवा 
शिंगणापुरे, अभय गायकवाड, संताजी 
वीर, रोहीत कोमटवार, बंटी चोंदे, रोहन 
पांगे, सागर शिंदे, दत्ता हांडिबाग, अशोक 
क्षीरसागर, स्वरूप पिंगळे, आकाश 
कवडे, सोनु बोराडे, युवराज धाकतोडे, 
प्रशांत लोमटे, पिणू जाधवर, उमेश 
बोंदर, सुरेश वेदपाठक, जोतिबा नवले, 
यशवंत जाधव, आकाश गायकवाड, 
विशाल ठोंबरे बापू जाधव, अखिल 
काझी व प्रतिष्ठानच्या सर्व कार्यकर्त्यांनी 
परिश्रम घेतले.

शिवछत्रपती प्रतिष्ठानकडून शिवजयंतीनिमित्त 
आरोग्य शिबिर, महिलांना साडी वाटप  

संत एकनाथ कारखान्याच्या चेअरमनपदी सचिन घायाळ
व्हाईस चेअरमनपदी प्रल्हाद औटे बिनविरोध निवड

आधुनिक केसरी न्यूज  

पैठण : नुकत्याच पार पडलेल्या श्री संत एकनाथ 
सहकारी साखर कारखाना संचालक मंडळाच्या 
निवडणूकित एकतर्फी मोठा विजयी मिळवणाऱ्या श्री 
संत एकनाथ शेतकरी विकास पॅनलचे प्रमुख सीए 
सचिन विक्रमराव घायाळ यांची गुरुवारी कारखान्याच्या 
सभागृहात चेअरमनपदी तसेच प्रल्हाद औटे यांची 
व्हॉचेअरमनपदी बिनविरोध  निवड करण्यात आली. 
 तालुक्यातील राजकारण  कारखान्याभोवती फिरते 
त्यामुळे साखर कारखाना निवडणूक प्रत्येक राजकारणी 
मंडळीसाठी प्रतिष्ठेची मानली जात आहे.परंतु पैठणच्या 
राजकारणात आता बदल होत आसताना दिसते,याचेच 
एक उदाहरण म्हणजे कामगार पुत्राने उच्च शिक्षण करून 
ज्या कारखाना परिसरात शिक्षण घेतले,अण उच्च शिक्षण 
घेवून सुरवातीला कारखाना भाडे तत्वावर चालवायला 
घेतला आणि आता स्वतःचा पँनल उभा करून एकहाती 
सत्ता मिळवत संत एकनाथ कारखान्याचे चेअरमन 

पदही पटकावल्याने सि.ए असलेले सचिन घायाळाचा 
अवघ्या 37 वर्षी सहकारी क्षेत्रात पदार्पण झाल्याने पैठण 
तालुक्यातील राजकारणात जर उच्च शिक्षण घेतलेले 
तरुण सरसावले तर नक्कीच तालुक्यातील राजकाराण 
बदल होवू शकेल. यावेळी एकनाथ नवले, आबासाहेब 
मोरे, प्रल्हाद औटे, भाऊसाहेब पिसे, दत्ता वाकडे, 
तुषार शिसोदे, अक्षय शिसोदे, कचरू बोबडे, ताराबाई 
घायाळ, रमेश झिणे, अनुराधा तुपकर, उशाबाई थोरात, 
शिवाजी जाधव, बाबासाहेब खरात, विक्रम घायाळ, 
भारत घायाळ, गणेश घायाळ, दिगंबर गोर्डे, दीपक 
फंदाडे, दत्तात्रय आम्ले यांच्या उपस्थितीत गुरुवार दिनांक 
२२ फेब्रुवारी रोजी सकाळी 12 वाजता कारखाण्याच्या 
सभागृहात संचालक मंडळातून चेअरमन आणि व्हाईस 
चेअरमन यांची निवड प्रक्रिया पार पडली. या निवडीचे 
कारखाना कर्मचारी तसेच नागरिकांनी सत्कार केले. 
यावेळी अमोल घायाळ,माजी सरपंच अशोक औटे, 
गणेश औटे, आपेगाव सोसायटीचे चेअरमन सुनील औटे, 
गणेश पवारसह नागरीकांची उपस्थित होती.

आधुनिक केसरी न्यूज  

चिकलठाणा : ग्रामीण पोलीस ठाणे हद्दीमध्ये झाल्टा 
फाट्याजवळ अज्ञात ४० वर्षीय इसमाचा मृतदेह आढळून आला 
होता.स्थानिक नागरिकांनी पोलीसांना माहिती दिली असता सदर 
मयताची चौकशी केली असता त्यांच्या खिशात काहिच सापडले 
नाही त्यास पोलीसांनी शासकीय रुग्णालयात दाखल केले 
असता डॉक्टरांनी मृत घोषित केले असता मयतांची ओळख 
पटविण्या करीता पोलीसांनी शासकीय रुग्णालयात मृतदेह 
शवगृहात ठेवण्यात आले. सदरील मयतांची ओळख पटली 
नाही त्यांचे कोणीच नातेवाईक अद्यापि समोर आले नाही ही बाब 
समोर आली. चार दिवसानंतर मयताचे डेट बाॅडी नीकंपोस्ट 
होत असल्याने दुर्गंधी पसरली होती. डॉक्टरांनी सांगीतल्यानंतर 
अंत्यविधी तात्काळ करने गरजेचे असल्याने चिकलठाणा 
पोलीस स्टेशनचे वरिष्ठ पोलीस निरीक्षक रविकिरण दरवडे 
यांनी बेवारसांन साठि काम करणाऱ्या सु-लक्ष्मी बहुद्देशिय 
संस्थेचे अध्यक्ष व माणुसकी समूहाचे समाजसेवक सुमित 
पंडीत यांना फोन करून त्या बेवारस मयताची माहिती दिली. 

त्यानंतर तात्काळ अंत्यसंस्काराची जबाबदारी माणुसकी समूहाने 
स्विकारली. शासकीय रुग्णालयातील शवआगारा मधून मयतांचे 
पोस्ट्माटम करुन मृतदेह खाजगी रुग्णवाहिकेने अंत्यविधीसाठी.
बेगमपुरा स्मशानभूमी येथे नेऊन रात्री उशिरापर्यंत अंतिमसंस्कार 
केले. पोलीसांना माणुसकी समूहाच्या टीम ने सहकार्य केले.
अंत्यविधीसाठी चिकलठाणा पोलीस निरीक्षक रविकिरण 
दरवडे,पोलीस उप निरीक्षक सतिश पंडित,व सलमान शेख,पो.
हे.काॕ.सुनिल सुरासे, रविंद्र साळवे, आजीनाथ शेकडे, सचीन 
रत्नपारखे व माणुसकी समुहाचे समाजसेवक सुमित पंडीत, प्रा.
शरद सोनवणे, मदतकार्य केले. 

बेवारस प्रेतांच्या अंत्यविधीसाठी चिकलठाणा 
पोलीस, माणुसकी समूहाने केले मदतकार्य

पोलिसांना होती वेळोवेळी माणुसकी समूहाची मदत :  पोलिसांना 
रोडवरती बेवारस अवस्थेत सापडल्यावर कितीतरी व्यक्तींना ते 
आपल्या वृद्ध सेवांमध्ये आधार देतात व मनोरुग्णांसाठी मोठे काम 
करतात माणुसकी समुह कितीतरी गोरगरिबांना अहोरात्र मदत करत 
आलेला आहे.आतापर्यंत बऱ्याच बेवारस रुग्णांचे अत्यसंस्कार 
माणुसकी समुहाने केल्याचे पोलिस उपनिरीक्षक सतिश पंडित यांनी 
सांगितले यांनी संगितले.

आधुनिक केसरी न्यूज  

धुळे : नामदार शैलेश पी. ब्रम्हे यांची 
मुंबई उच्च न्यायालयाचे न्यायमूर्ती म्हणून 
नियुक्ती झाल्याबद्दल धुळे येथे त्यांचा 
सत्कार सोहळा आयोजित करण्यात येत 
आहे. यावेळी धुळे न्यायालयात ४० वर्ष 
वकिली करणाऱ्या जेष्ठ विधीज्ञांचा गौरव 
करण्यात येणार आहे. कार्यक्रमाच्या 
अध्यक्षस्थानी मुंबई उच्च न्यायालयाचे 
न्यायमूर्ती नितीन बी.सुर्यवंशी उपस्थित 
राहणार आहेत. मुख्य अतिथी म्हणून 
मुंबई उच्च न्यायालयाच्या न्यायमूर्ती 
तसेच धुळे जिल्हा पालक न्यायमुर्ती श्री. 
एस. जी. मेहरे उपस्थित राहणार आहेत. 
धुळे प्रमुख जिल्हा व सत्र न्यायाधीश मा. 
माधुरी आनंद यांच्या प्रमुख उपस्थितीत 
कार्यक्रमाला सुरुवात होईल. अशी माहिती 
धुळे जिल्ह वकील संघांचे अध्यक्ष अॅड. 
आर.डी. जोशी यांनी आज दिली आहे.
२४ फेब्रुवारी २०२४ रोजी हिरे भवन येथे 

सकाळी नऊ वाजता कार्यक्रमाला सुरुवात 
होईल. नामदार शैलेश पी. ब्रम्हे न्यायमूर्ती 
मुंबई उच्च न्यायालय यांचा मान्यवरांच्या 
उपस्थितीत सत्कार करण्यात येईल. 
यावेळी उपस्थित मान्यवर आपले विचार 
व्यक्त करणार आहेत. धुळे न्यायालयात 
तब्बल ४० वर्ष वकिली क्षेत्रात योगदान 
दिलेल्या ज्येष्ठ विधीज्ञांचा गौरव व 
सत्कार मान्यवरांच्या शुभ हस्ते करण्यात 
येणार आहे. 
सत्कार मुर्तीमध्ये अॅड. . सतिष आर. 
पाटील, अॅड. . शिवदास बी. पाटील, 
अॅड. . एस. जे. भामरे, अॅड. टी. आर. 
पाटील, अॅड.  ए.एस. वाघ, अॅड.  एन. 
जे. देव, अॅड. एम. झेड. देवरे, अॅड.  डी. 
आर. पाटील, ऍड. एस. एस. ठाकवाणी, 
अॅड.  डी. वाय. खैरनार, अॅड.  डी. 
बी. अग्रवाल, अॅड. डी. जी. ब्राम्हणकर, 
अॅड.  एस. एस. पाटील, अॅड.  एल.आर. 
काकुस्ते, अॅड. ए.एम.शहा, अॅड.  ए. 
एम. देसर्डा, अॅड. बी.पी. पवार, अँड. 

डी. जे. तंवर, ऍड. व्ही एम. भामरे, 
ऍड. डी.पी. सोनार, अॅड. ए.बी. शहा, 
अॅड. आर. यु. पाटील, अॅड. एस.डी. 
पाटील, अँड. आर. एस. सोनवणे, अॅड.
एस. के. महाजन यांचा समावेश आहे. 
कार्यक्रम यशस्वीतेसाठी जिल्हा वकील 
संघाचे उपाध्यक्ष अॅड. मधुकर भिसे, 
अॅड. प्रभावती माळी, सचिव अँड. दिनेश 
गायकवाड, अॅड. पुरुषोत्तम महाजन, 
अॅड. सुधा जैन, कार्यकारणी सदस्य अॅड.
जमिल पठाण, अॅड. राकेश मोरे, अॅड. 
सचिन जाधव, अॅड. सिध्देश पाटील, 
अॅड. संतोष केदार, अॅड. कैलास माळी, 
अॅड. योगेश चितळकर, अॅड. सारंग 
जोशी, अॅड. उमाकांत घोडराज, अॅड. 
शोभा खैरनार, अॅड. भारती शिरसाठ 
परिश्रम घेत आहेत. कार्यक्रमाला मोठ्या 
संख्येने वकिल बांधवांनी उपस्थित राहावे 
असे आवाहन धुळे जिल्हा वकील संघांचे 
अध्यक्ष अॅड. आर.डी. जोशी यांनी केले 
आहे.

४० वर्षे वकिली क्षेत्रात योगदानाबद्दल 
धुळ्यातील ज्येष्ठ विधिज्ञांचा होणार गौरव

खुलताबाद : ऐतिहासिक वेरूळ येथील बुद्ध लेणी पासून 
जवळच असलेल्या बुद्धभूमी मावसाळा ता.खुलताबाद येथे 
मागील 24 वर्षापासून बौद्धधम्म परिषदेचे आयोजन केल्या 
जाते सालाबादा प्रमाणे याहीवर्षी  दि. 24 फेब्रुवारी 2024 
शनिवार रोजी " माघ पौर्णिमा " दिनी  24 व्या विशाल 
बौद्धधम्म परिषदेचे आयोजन केले असून ह्या 24 व्या विशाल 
बौद्धधम्म परिषदेच्या अध्यक्षस्थानी प्रा.भदंत सुमेधबोधिजी 
(महास्थवीर) डॉ. बाबासाहेब आंबेडकर जन्मभूमी महू 
स्मारकाचे अध्यक्ष  तर जपान येथील धम्मगुरु कोटा नोगोची 
यांच्या हस्ते उद्घाटन होणार आहे या विशाल बौद्धधम्म 
परिषदेला मा.मसाकिणी (जपान), मा.सिमले (जपान), 
भदंत पवेट  (थायलंड), भदंत महाहिंग  (थायलंड), भदंत 

बुंगलाँग (थायलंड), आ. प्रशांत बंब  हे प्रमुख अतिथी म्हणून 
तर धम्म परिषदेचे स्वागताध्यक्ष म्हणून मा. संजय पवार 
तसेच धम्म ध्वजाचे ध्वजारोहण आयु.बाबुरावजी कदम व डॉ. 
बाबासाहेब आंबेडकर यांच्या पूर्णाकृती पुतळ्यास पुष्पहार अर्पण 
आयुष्यमती नंदाताई पानतावणे, तर भ. बुद्धाच्या अस्थींचे पूजन 
आयु. ॲड. राहुल सातदिवे (विधिज्ञ) तर प्रमुख वक्ते म्हणून 
बुद्धभूषण कुंदन गोटे (आंबेडकर नेते मुंबई ) तसेच पूज्य 
भदंत वि विशुद्धानंदबोधी (महास्थवीर), पू.भदंत राष्ट्रपाल ( 
तेलंगणा ) भदंत ग्यानरक्षित (थेरो), पूज्य भदंत करूनानंद 
(थेरो), पूज्य भदंत भदंत धम्मबोधि (थेरो), भदंत धम्मदीप  
हिंगोली), भदंत डॉ आनंद, भदंत धम्मज्योती, डॉ.भदंत 
हर्षबोधि, भदंत सारीपुत्त (गुजरात), भदंत दीपंकर ,भदंत 
अमृतानंदबोधी, भदंत राजरत्न ,भदंत सागरबोधी आदी भिक्षू 
संघ उपस्थित राहून मार्गदर्शन करणार आहेत.

विशाल बौद्धधम्म परिषदेला उपस्थित 
राहणार देश-विदेशातील बौद्धधम्म गुरू



शेतशिवार
शुक्रवार, २३ फेब्रुवारी २०२४ ९

गडचिरोली : मराठी साहित्याला खूप मोठी 
परंपरा आहे. त्यामुळे केवळ एकाच विचारधाराचे 
साहित्य न वाचता सर्वसमावेशक असावे. तसं 
पाहता आता वाचन  कमी झालेले आहे. त्यामुळे 
वाचनाकडे तरुणांचा कल कसा वाढेल, वाचन 
संस्कृती आपल्याला कशी वृद्धिंगत होईल करता 
येईल. साहित्याने माणसांना जोडता येते .त्यामुळे 
साहित्य माणसं जोडणारा महत्त्वाचा दुवा आहे, 
असे प्रतिपादन संमेलनाध्यक्ष  सुप्रसिद्ध साहित्यिक 
डॉ. किशोर कवठे यांनी केले.
गोंडवाना विद्यापीठाच्या वतीने दोन दिवसीय युवा 
साहित्य संमेलनाचे उद्घाटन आज साहित्यव्रती 
गो.ना.मुनघाटे  साहित्यनगरी येथे पार पडले. 
येथील क्रांतिवीर बाबुराव शेडमाके मंचावर   
स्वागताध्यक्ष कुलगुरू डॉ. प्रशांत बोकारे, 
उद्घाटक व सत्कारमूर्ती ९७ वे अभा मराठी 
साहित्य संमेलनाचे अध्यक्ष डॉ. रवींद्र शोभणे, 
विशेष अतिथी म्हणून डॉ. अभय बंग,कुलसचिव 
डॉ. अनिल हिरेखण, संचालक रासेयो डॉ. श्याम 
खंडारे, यवतमाळचे जागतिक साहित्य अभ्यासक 
प्रा. ज्ञानेश्वर गटकर, बांबू प्रशिक्षक मीनाक्षी 

वाळके आदी उपस्थित होते. उद्घाटनापूर्वी 
सकाळी ग्रंथदिंडी साहित्यव्रती गो.ना. मुनघाटे  
साहित्यनगरी येथून इंदिरा गांधी चौक ते परत 
साहित्य नगरीत विसर्जित करण्यात आली. यावेळी 

संमेलनाध्यक्ष किशोर कवठे, रासेयो संचालक 
डॉ. श्याम खंडारे, प्रा. राम वासेकेर यांची प्रमुख 
उपस्थिती होती. यानंतर गडचिरोली गौरव गीताने 
कार्यक्रमाची सुरुवात झाली हे गीत धात्रक सर 

आणि समूह यांनी सादर केले. सुप्रसिद्ध कवी 
प्रा. पुनीत मातकर यांच्या 'विणीचा हंगाम' या 
कवितासंग्रहासाठी राज्य शासनाचा पुरस्कार जाहीर 
झाल्याबद्दल त्यांचा उपस्थित मान्यवरांकडून 

सत्कार करण्यात आला. रविंद्र शोभणे यांचा 
परिचय   जनसंवाद विभागाचे स. प्रा. रोहित 
कांबळे, अभय बंग यांचा परिचय स. प्रा. संजय 
डाफ यांनी करून दिला. अभ्यासक जागतिक 
साहित्य, यवतमाळ आणि बांबू प्रशिक्षक मिनाक्षी  
वाळके यांचीही समयोचित भाषणे झालीत.
प्रास्ताविक समनव्यक युवा साहित्य संमेलन, 
स. प्रा  डॉ. सविता गोविंदवार, संचालन  
विद्यार्थीनी प.शै. वि.गों. वि.करिष्मा राऊत हिने 
तर आभार स. प्रा, अमोल चव्हाण यांनी मानले. 
उद्घाटनानंतर पहिल्या सत्रात दास्तांगोईचे 
सादरीकरण मुंबईचे अक्षय शिंपी व नेहा कुळकर्णी 
यांनी केले. 'माडिया व गोंडी भाषा साहित्याचे 
संवर्धन' या विषयावर सामाजिक कार्यकर्ते देवाजी 
तोफा यांच्या अध्यक्षतेखाली परिसंवाद पार पडला. 
पत्रकार राजेश मडावी, माडीया व गोंडी भाषेचे 
अभ्यासक नंदकिशोर नैताम, सोनाली मडावी 
यांनी भाषा संवर्धनाच्या अंगाने मांडणी केली. 
तिस-या सत्रात निमंत्रितांचे कविसंमेलन पार 
पडले. उद्घाटन सत्राचे प्रास्ताविक समन्वयक 
डॉ.सविता गोविंदवार, संचालन संशोधक करीश्मा 
राखुंडे तर आभार सहायक प्रा.अमोल चव्हाण 
यांनी मानले.

साहित्य माणसे जोडणारा महत्त्वाचा दवुा : डॉ. किशोर कवठ

जीवनवादी साहित्याची निर्मिती आणि विचारांची गरज: आजच्या 
युवकांपुढे बरीच आव्हाने आहेत. काळ झपाट्याने बदलत आहे. रंजनवादी 
साहित्यापलीकडे आता जीवनवादी साहित्याची निर्मिती आणि विचारांची 
गरज असल्याचे मत जेष्ठ समाजसेवक डॉ.अभय बंग यांनी केले. 

जगणे समजून साहित्य निर्मिती  करावी : परंपरा आणि नवतेची सांगड 
नवलेखकांनी घालणे, समजून घेणे व त्यातून साहित्य निमीत्ती करण्याचे 
आवाहन ९७ व्या अखिल भारतीय मराठी साहित्य संमेलनाचे अध्यक्ष तथा 
संमेलनाचे उद्घाटक डॉ.रवींद्र शोभणे यांनी केले.

युवा साहित्यिकांना व्यासपीठ देण्यासाठी विद्यापीठ कटीबद्ध: युवा साहित्य संमेलन गोंडवाना विद्यापीठ अंतर्गत आयोजित करणे हा 
नवा अनुभव आहे. पुढील काळात युवा साहित्य संमेलनाची परंपरा कायम ठेवली जाईल. गोंडवना परिसरातील नव्या पिढीतील लेखक, 
साहित्यिकांना प्रोत्साहन देणार असून विद्यापीठ यासाठी कटीबद्ध राहील असे मत स्वागताध्यक्ष तथा गोंडवाना विद्यापीठाचे कुलगुरू डॉ. प्रशांत 
बोकारे यांनी व्यक्त केले.

आधुनिक केसरी न्यूज  

चंद्रपूर : वन प्रबोधिनी ही वन्यजीव व्यवस्थापन व उत्पादन 
वानिकी या क्षेत्रातील राज्याची शिखर प्रशिक्षण संस्था आहे. या 
प्रबोधिनीमध्ये वन विभागातील विविध संवर्गातील अधिकाऱ्यांचे 
प्रशिक्षण आयोजित केले जाते. येथे प्रशिक्षण घेतलेले सर्वजण 
उत्तम प्रशासक होतील आणि क्षमता बांधणीसह कौशल्य व 
आपल्या ज्ञानाचा उपयोग करून हवामान बदल, मानव वन्यजीव 
संघर्ष या भविष्याशी निगडीत आव्हानांचा सामना करतील. कारण 
वनसेवा ही प्रेरणा देणारी सेवा आहे, असे वन विभागाचे प्रधान 
सचिव बी. वेणुगोपाल रेड्डी यांनी सांगितले.
वन प्रबोधिनी येथे आयोजित दीक्षांत समारंभात प्रमुख अतिथी 
म्हणून ते बोलत होते. महाराष्ट्र लोकसेवा आयोगामार्फत 
निवड करण्यात आलेल्या 44 वन परिक्षेत्र अधिकाऱ्यांचे 18 
महिने कालावधीचे प्रशिक्षण येथे आयोजित करण्यात आले 
होते. या प्रशिक्षणार्थी वनपरिक्षेत्र अधिकाऱ्यांनी सदर प्रशिक्षण 
यशस्वीरित्या पुर्ण केल्यामुळे पासिंग आऊट परेडचे तसेच 
प्रमाणपत्र वितरणाचे आयोजन करण्यात आले होते.
यावेळी प्रधान मुख्य वनसंरक्षक तथा वनबल प्रमुख शैलेश 
टेंभुर्णीकर, प्रधान मुख्य वनसंरक्षक (कार्मिक) शोमिता बिश्वास, 
तसेच चंद्रपूर वन प्रशासन, विकास व व्यवस्थापनचे संचालक 
एम. एस. रेड्डी, चंद्रपूरचे मुख्य वनसंरक्षक डॉ. जितेंद्र रामगावकर 
तसेच इतर अधिकारी उपस्थित होते. या समारंभामध्ये प्रशिक्षण 
पुर्ण करून वन विभागामध्ये रुजु होण्यासाठी सज्ज झालेल्या 

वनपरिक्षेत्र अधिकाऱ्यांना कर्तव्याप्रती निष्ठा बाळगण्याची 
शपथ देण्यात आली. वन प्रबोधिनीचे संचालक, एम. एस. 
रेड्डी म्हणाले, 22 ऑगस्ट 2022 पासुन 21 फेब्रुवारी 2024 
या कालावधीत महाराष्ट्र लोकसेवा आयोगामार्फत निवड 
करण्यात आलेल्या 44 वनपरिक्षेत्र अधिकाऱ्यांचे 18 महिने 
कालावधीचे प्रशिक्षण येथे आयोजित करण्यात आले. येथील 
प्रशिक्षणाबरोबरच भारतातील विविध 19 राज्ये व 4 केंद्रशासित 
प्रदेशातील अनेक वन व वन्यजीव व्यवस्थापनाचे दृष्टीने 
महत्वाच्या ठिकाणी अभ्यास दौरे आयोजित करण्यात आले. या 
44 प्रशिक्षणार्थ्यांपैकी 35 अधिकारी हे विशेष प्रविण्यासह उत्तीर्ण 
झाले आहेत. या प्रशिक्षणाकरीता महाराष्ट्रातुन 41 तर आंध्रप्रदेश, 
हिमाचल प्रदेश व मिझोरम या राज्यातील प्रत्येकी एक अशा 
44 प्रशिक्षणार्थ्यांनी सहभाग घेऊन हे प्रशिक्षण यशस्वीरित्या 
पुर्ण केले. याप्रसंगी बोलतांना वनबल प्रमुख शैलेश टेंभुर्णीकर, 
यांनी सर्व प्रशिक्षणार्थ्यांचे अभिनंदन केले तसेच त्यांना वन्यजीव 
संरक्षणाच्या क्षेत्रात उत्कृष्ट काम करण्याचे आवाहन केले. 
तसेच जैवविविधता संवर्धन, अवनत वनजमिनी पुनःसंचयीत 
करणे, यासारख्या नवीन क्षेत्रामध्ये काम करण्याची सुचना केली. 
प्रशासकीय कौशल्य आत्मसात करून उत्तम प्रशासक होण्यासाठी 
वाचन, लेखन निरंतर सुरू ठेवावे, असे आवाहन त्यांनी केले. या 
कार्यक्रमामध्ये प्रशिक्षण पुर्ण करणाऱ्या अधिकाऱ्यांना प्रमाणपत्र 
वितरीत करण्यात आले. तसेच या कालावधीत विविध विषयांत 
उत्कृष्ट कामगिरी करणाऱ्या प्रशिक्षणार्थींना सुवर्ण व रौप्य पदक 
देऊन गौरविण्यात आले.

वनसेवा ही प्रेरणा देणारी सेवा 
प्रधान सचिव वेणुगोपाल रेड्डी

आधुनिक केसरी न्यूज  

देऊळगाव राजा :  पीक विमा मंजुर करून झालेल्या 
गारपीटीची शेतकऱ्यांना नुकसान भरपाई मिळावी 
यासाठी केलेल्या (विमा प्रस्ताव)अर्जाची कुठलीही 
दखल न घेतल्याने  तालुक्यातील गोंधनखेड येथील 
शेतकऱ्यांनी आमरण  उपोषणाला २० फेब्रुवारीपासून 
सुरुवात केली.बुधवारी तहसीलदार वैशाली डोंगरजाळ 
यांनी उपोषणकर्त्यांची भेट घेतली त्यावेळी पिक 

विमा योजनेचा लाभ काय असा संतप्त सवाल त्यांनी 
केला.प्रधानमंत्री पीक विमा योजनेअंतर्गत विमा 
मिळण्यासाठी शेतकऱ्यांनी अर्ज केले होते. मात्र पिक 
विमा स्टॅंडिंग क्रॉप ऐवजी हार्वेस्टिंग क्रॉप झाल्याने 
शेतकऱ्यांचे अर्ज नाकारण्यात आले.तांत्रिक कारण 
पुढे करून पिक विमा कंपनीने लाभार्थी शेतकऱ्यांच्या 
तोंडाला पाणी पुसली,  त्यामुळे संतप्त शेतकऱ्यांनी 
गोंधनखेड येथे अन्नत्याग उपोषणाला सुरुवात केली. 
उपोषणकर्ते गजानन विश्वनाथ जायभाये यांच्या 

नेतृत्वात शेतकरी बांधवांनी उपोषणात सहभाग घेतला 
आहे. गोंधनखेड येथील शेतकऱ्यांनी विमा कंपनीकडे 
प्रस्ताव पाठविला होता. मात्र कंपनीने त्यांचा प्रस्ताव 
नाकारला. त्यामुळे अजूनही शेतकरी विमाच्या 
प्रतीक्षेत आहेत. दरम्यान बुधवारी तहसिलदार 
डोंगरजाळ,राष्ट्रवादी काँग्रेस शरदचंद्र पवार तालुका 
अध्यक्ष राजेश इंगळे यांनी उपोषण मंडपाला भेट 
देऊन शेतकऱ्यांशी चर्चा केली मात्र मार्ग निघु शकला 
नाही. दरम्यान प्रशासन, उपस्थित पदाधिकारी 

यांनीआ.डॉ. राजेंद्र शिंगणे यांच्याशी भ्रमणध्वनी 
वर संपर्क साधून उपोषणकर्त्यांच्या प्रश्नांवर लक्ष 
वेधले असता कृषिमंत्री यांच्याशी सदर प्रकरणावर 
चर्चा करून शेतकऱ्यांना विमा चा लाभ देण्यासाठी 
संबंधित कंपनीला निर्देशित करण्याबाबत बोलू असे 
आ.डॉ शिंगणे यांनी आश्वासित केले, मात्र उपोषण 
सोडविण्यासंदर्भात तोडगा निघाला नाही. पिक विमा 
साठी सुरू केलेल्या अन्नत्याग  उपोषणाचा आज 
तिसरा दिवस आहे.

प्रधानमंत्री पीक विमा योजनेचा लाभ काय? उपोषणकर्ते शेतकऱ्यांचा प्रशासनाला सवाल 

चंद्रपूर :  आमदार किशोर जोरगेवार 
यांच्या संकल्पनेतून 25 फेब्रुवारीला 
रविवारी चला आठवणीच्या गावात या 
पारंपारिक खेळांच्या क्रीडा उत्सवाचे 
आयोजन करण्यात आले. आझाद 
बागेत आयोजित या क्रीडा उत्सवात 
महिलांसाठी पारंपरिक 17 प्रकारचे 
खेळ खेळल्या जाणार असून विजेत्या 
स्पर्धकांना आकर्षक बक्षिसे वितरित 
केल्या जाणार आहे.
      आमदार किशोर जोरगेवार 
यांच्या संकल्पेनेतून चंद्रपूरात श्री माता 
महाकाली क्रिडा महोत्सवाचे आयोजन 
केल्या जात आहे. क्रिकेट स्पर्धेने या 
महोत्सवाची सुरुवात करण्यात आली 

होती. नंतर गांधी चौक येथे बाॅडी 
बिल्डिंग स्पर्धेचे आयोजन करण्यात आले 
होते. कबड््डी आणि राज्यस्तरिय कुस्ती 
स्पर्धेचे आयोजन करण्यात आले होते. 
या सर्व स्पर्धांना क्रिडा प्रेमी नागरिकांचा 
उस्फुर्त प्रतिसाद मिळाला.
        दरम्यान आता विशेष 
महिलांसाठी आमदार किशोर जोरगेवार 
यांच्या वतीने चला  आठवणीच्या  
गावात या पारंपारिक खेळांच्या क्रीडा 
उत्सावाचे आयोजन करण्यात आले 
आहे. यंदा या आयोजनाचे दुसरे वर्ष 
असून 25 फेब्रुवारीला रविवारी मौलाना 
अबुल कलाम आझाद बगीच्या येथे 
दुपारी 2 वाजता सदर क्रीडा स्पर्धेला 
सुरवात होणार आहे. यात संगीत खुर्ची, 
फुगडी, मामाच पत्र हारवल, लिंबु 

चमचा, दोरीवरच्या उडी, लगोरी, 
तळ्यात - मळ्यात, बेडूक उडी, पोता 
उडी, दोन पायांची उडी, स्मरणशक्ती 
स्पर्धा, बटाटा शर्यत, रस्सीखेच, रांगोळी 
स्पर्धा, घागर स्पर्धा, पुजा थाळी सजावट 
स्पर्धा, पारंपारिक वेषभुषा स्पर्धा आदी 
स्पर्धांचा समावेश असणार आहे. या 
सर्व स्पर्धा 18 ते 30, 31 ते 45, 46 
ते 60 आणी 60 वर्षांवरील अशा चार 
गटात पार पडणार आहे. तर येणा-या 
प्रेक्षकांसाठी  टायर चालवणे, फुगा 
बंदुक, रिंग फेकणे हे खेळ मनोरंजक 
खेळ ठेवण्यात आले आहे. तरी या 
खेळांमध्ये भाग घेण्यासाठी यंग चांदा 
ब्रिगेडच्या कार्यालयात नोंदणी करावी 
असे आवाहण यंग चांदा ब्रिगेडच्या 
वतीने करण्यात आले आहे.

25 फेब्रुवारीला रविवारी चला आठवणींच्या 
गावात पारंपरिक क्रीडा उत्सवाचे आयोजन

आमदार किशोर जोरगेवार यांची संकल्पना

आधुनिक केसरी न्यूज  

बुलढाणा : अवेळी दात पडणे, अपघात किंवा आजारामुळे 
दातांची समस्या उद्भवणे यामुळे नव्याने दातांचे प्रत्यरोपनाची 
मोठी अडचण रुग्णापुढे निर्माण झाली होती.यावर उपचारासाठी 
मोठी शहरे गाठावी लागत होती मात्र आता, रुग्णांनी काळजी 
करू नये. मोठ्या शहरात मिळणाऱ्या हया सुविधा व सेवा 
बुलढाणा शहरातच अल्प दरात उपलब्ध झाल्या आहेत. 
स्थानिक बस स्टॅन्ड मागील अक्षय ज्योत नेत्र रुग्णालय 
परिसरात 19 फेब्रुवारी रोजी कृत्रिम बुद्धिमत्तेच्या ए आय तंत्र 
ज्ञानाच्या सिबिसिटी या दंत निदान क्षेत्रातील अत्याधुनिक 
यंत्रनेचे उदघाटन  डॉ सी बी पाटिल,डॉ राम शिंदे, डॉ. व्ही. 
आर यादव व डॉ भोपळे यांच्या प्रमुख उपस्थितीत पार पडले.

प्रमुख अतिथी म्हणून जिल्हा सामान्य रुग्णालयाचे जिल्हा शल्य 
चिकिसक सुभाष चव्हाण, आय डी ए बुलढाणा अध्यक्ष डॉ शरद 
जुमडे,डॉ अजित सिरसाट,डॉ चंद्रकिरण पवार, डॉ दुर्गासिंग 
जाधव उपस्तित होते.डॉ समीर पऱ्हाड, डॉ प्रवीण नरवाडे,डॉ 
राजेश जतकर व डॉ. विक्रांत भागवत यांच्या समन्वय्याने ही 
सुविधा उपलब्ध करण्यात आली असल्याची माहिती डेंटल 
असोसिएशनचे अध्यक्ष डॉ.जुमडे यांनी बोलताना सांगितले आहे.

बुलढाण्यात सिटी अॅन्ड ओपीजी सेंटरचे उद्घाटन 
दंत रुग्णांनो काळजी करू नका : डॉ. शरद जुमडे



आज दिनांक

पंतप्रधान नरेंद्र मोदी यवतमाळ जिल्ह्याच्या दौऱ्यावर येणार 
लोकसभेच्या प्रचाराचे रणशिंग फुकणार : जिल्हाधिकारी व आयजी यांनी घेतला आढावा

आधुनिक केसरी न्यूज  

राहुल वासनिक  
यवतमाळ : देशाचे पंतप्रधान नरेंद्र मोदी हे दिनांक 
28 फेब्रुवारी रोजी यवतमाळ दौऱ्यावर येणार आहेत. 
त्या पार्श्वभूमीवर जिल्हाधिकारी डॉक्टर पंकज आशिया 
यांनी आढावा घेतला. हा कार्यक्रम यशस्वी करण्यासाठी 
तीस समित्याचे गठन करण्यात आले आहे. दरम्यान 
अमरावती परिक्षेत्राचे विशेष पोलीस महानिरीक्षक 
यांनी आज बुधवारी भारी येथील कार्यक्रम स्थळी भेट 
देऊन पाहणी केली. दौऱ्यात कायदा व सुव्यवस्थेचा 
प्रश्न निर्माण होऊ नये म्हणून पोलिसांचा चौक 
बंदोबस्त ठेवण्यात येणार आहे. यापूर्वी पंतप्रधान नरेंद्र 
मोदी हे 2014 ला पंतप्रधान नरेंद्र मोदी यांनी आर्णी 

तालुक्यातील दाभडी बोरगाव येथे चाय पे चर्चा हा 
कार्यक्रम घेतला होता. त्यानंतर लोकसभा निवडणुक 
प्रचाराचा शुभारंभ केला होता. तसेच 2019 मध्ये 
पांढरकवडा येथे महिला मेळावा घेऊन लोकसभा 
निवडणुकीचे रणशिंग फुंकले होते. आता आगामी 
लोकसभा निवडणूक 2024 च्या निवडणुकी पूर्वी 
नरेंद्र मोदी हे 28 फेब्रुवारी रचजीयवतमाळ जिल्ह्याच्या 
दौऱ्यावर येणार आहे. भारी येथे नियोजित स्थळी दिनांक  
28 फेब्रुवारी रोजी ते यवतमाळला येणार आहे. महिला 
बचत गटांच्या महिलांना ते संबोधित करणार आहे. या 
पार्श्वभूमीवर जिल्हा प्रशासन सज्ज झाले आहे . यावेळी 
राज्यपाल मुख्यमंत्री उपमुख्यमंत्री तसेच केद्रीयमंत्री 
प्रामुख्याने उपस्थित राहणार आहे. नरेंद्र मोदी याच्या या 
दौऱ्याकडे सर्वांचे लक्ष लागले आहे.

आधुनिक केसरी न्यूज  

सुशिल गायकवाड
लोणंद : माणूस प्रेम केल्यावरच माणसासारखं 
वागतो. जात,धर्म, रंग,रूप,वर्ण,पंथ,भाषा असलं 
काहीच पाहत नाही तो फक्त माणूस म्हणून 
माणसावर प्रेम करतो.प्रेम करणे हे माणूस 
असल्याचं लक्षण आहे.असे प्रतिपादन राजमाता 
जिजाऊ महाविद्यालयाचे मराठी विभाग प्रमुख प्रा.
सुमित गुणवंत यांनी केले.तसेच तंत्रज्ञानाच्या 
युगात माणसाने माणसावर प्रेम करणे विसरू नये.
आनंदी कसे जगावे? हा कानमंत्र डॉ.महादेव रोकडे 
यांनी आपल्या कवितेतून विद्यार्थ्यांना दिला.मॉर्डन 
एज्युकेशन सोसायटीच्या नेव्हील वाडिया इन्स्टिट्यूट 
ऑफ मॅनेजमेंट अँड रिसर्ज पुणे च्या राष्ट्रीय सेवा 
योजनेचे विशेष हिवाळी शिबिर वाडिया इन्स्टिट्यूट 
ने हे सात दिवसीय शिबिर तरडोबाची वाडी शिरूर 

येथे आयोजित केलेले होते.या शिबिराच्या तिसऱ्या 
दिवशीच्या संवाद सत्रामध्ये प्रमुख वक्ते म्हणून 
राजमाता जिजाऊ महाविद्यालयाचे मराठी विभाग 
प्रमुख प्रा. सुमित गुणवंत आणि टी. जे कॉलेजचे 
मराठी विभाग प्रमुख डॉ. महादेव रोकडे यांना 
निमंत्रित करण्यात आले होते.यावेळी मी...फूल तोडत 
नाही! हा कार्यक्रम घेण्यात आला होता.
प्रा.सुमित गुणवंत आणि डॉ.महादेव रोकडे या दोघांनी 
कवितांच्या माध्यमातून सर्वांसाठी दिलखुलास असा 
संवाद साधला.माती शिवाय झाड, झाडाशिवाय फुल 
असं चुकूनही घडत नाही..सुकून जाईल याच भीतीने 
मला आवडत असूनही मी फुल तोडत नाही...प्रेम, 
मैत्री, जिव्हाळा उदात्त भावनेचा उत्कट काव्याविष्कार 
वाडिया महाविद्यालयातील विद्यार्थ्यांना अनुभवयास 
मिळाला.प्रा.सुमित गुणवंत आणि डॉ.महादेव रोकडे 
यांनी आपल्या वेगवेगळ्या कवितांच्या माध्यमातून 
सभागृहात जोशपूर्ण उत्साहाचं वातावरण निर्माण करत 

श्रोत्यांना मंत्रमुग्ध केलं. दोन पिढ्यांचे प्रतिनिधित्व 
करणाऱ्या कविता विद्यार्थ्यांनी अनुभवल्या.
कार्यक्रमाचा मनसोक्त 
आस्वाद घेतला.इन्स्टिट्यूटचे अध्यक्ष डॉ.आनंद 
दडस यांनी सेवा योजनेचे महत्व सांगत विद्यार्थ्यांना 

मार्गदर्शन केले.आजच्या पिढीला माणूस वाचता आला 
पाहिजे.त्यासाठी पुस्तकी ज्ञानाबरोबरच अनुभवाची 
शिदोरीही सोबत असायला हवी.म्हणून ह्या कवितांचा 
कार्यक्रम आयोजित केला होता.असे कार्यक्रम वारंवार 
होणे गरजेचे आहे.या शिबिरासाठी ग्रामस्थांचे चांगले 

सहकार्य मिळत आहे.असे सुद्धा डॉ.आनंद दडस यांनी 
म्हटले.या कार्यक्रमाला रासेयो कार्यक्रम अधिकारी 
डॉ.विकास डोळे, रासेसो सह कार्यक्रम अधिकारी प्रा.
ओमप्रकाश शिवपूजे,प्रा.वैजीनाथ दिघे,डॉ.राधा लुईस 
इत्यादी प्राध्यापक उपस्थित होते.

प्रेम करणे हे माणूस असल्याचं लक्षण आहे : प्रा. सुमीत गुणवंत
माणसाने माणसावर प्रेम करणे विसरू नये : प्रा. महादेव रोकडे

आधुनिक केसरी न्यूज  

बाजीराव सोनवणे                                                                                              
नाशिक : मधुमेह आणि मूत्रपिंडविकारांचा जवळचा 

संबंध आहे. आज तरुण 
वयातच मधुमेहाचे प्रमाण 
प्रचंड वाढते आहे आणि 
त्यासोबतच मूत्रपिंडाशी 
संबंधित समस्यांमध्ये ही 
वाढ होत आहे परंतु आज 
या विकारांवर अत्यंत 
प्रभावशाली अशी औषधे, 

तंत्रज्ञान उपलब्ध झाल्याने या आजारांवर उपचार करणे 
सहज शक्य झाले आहे. लक्षणे दिसताच तज्ञांची भेट 
घेतली तर पुढील गुंतागुंत तळू शकते अशी माहिती 
नाशिक मधील सुप्रसिद्ध मूत्र विकार तज्ञ डॉक्टर पार्थ 
पवार यांनी दिली. मधुमेह तज्ञांची राज्यस्तरीय परिषद 
नुकतीच नाशिकमध्ये संपन्न झाली या परिषदेत 
बोलताना डॉक्टर देवगावकर यांनी ही माहिती दिली.  
रिसर्च सोसायटी फॉर दी स्टडी ऑफ डायबिटीस इन 
इंडिया या राष्ट्रीय संस्थेचे महाराष्ट्र राज्य अध्यक्ष 
डॉक्टर नारायण देवगावकर यांच्या पुढाकाराने नाशिक 
मध्ये आयोजित या परिषदेच्या उद्घाटन समारंभ प्रसंगी 
अहमदाबाद येथील जेष्ठ मधुमेहतज्ञ डॉ. बन्सी साबू, 
मुंबई येथील जेष्ठ मधुमेह तज्ञ डॉ. विजय पनीकर, डॉ 
शशांक जोशी, डॉ. शैलाजा काळे, डॉ. संजय इंदुरीकर, 
डॉ समीर शहा, डॉ. समीर चंद्रात्रे, डॉ. समीर पेखळे, 
डॉण् रमेश पवार,सायंटिफिक कमिटीचे अध्यक्ष डॉ 
यशपाल गोगटे यांचेसह अनेक मान्यवर उपस्थित होते.  
भारतात मधुमेहाचे वाढते प्रमाण आणि युवा वर्गात 
फोपावतअसलेला मधुमेह चिंताजनक आहे. मधुमेह 
तज्ञांच्या संघटनेतर्फे विविध उपक्रम राबविले जात असले 
तरी देशाची ओळख जगातील डायबेटिक कॅपिटल  
म्हणून होत आहे  याबाबत सर्व तज्ञांनी या परिषदेमध्ये 
तीव्र चिंता व्यक्त केली. अध्यक्षडॉ नारायण देवगावकर 
यांनी परिषदेत सहभागी तज्ञांचे स्वागत करून भाषणात 
विश्वास व्यक्त केला की मधुमेहाच्या उपचार पद्धती 
आणि ज्ञानतंत्रज्ञानाबाबत जगभर सातत्याने संशोधन चालू 
असून या परिषदेच्या माध्यमातून जगभरातील मधुमेह 

बाबतच्या नवनव्या गोष्टी आपणापर्यंत पोहोचवता येतील 
आणि या ज्ञानतंत्रज्ञानाचा आपण आपल्या रुग्णांसाठी 
फायदा करून घ्याल. डॉ. पुरी चावला व मनोज 
चावला, डॉ. सुरेश पुरोहित, डॉ. राहुल पाटील, डॉ. 
तुषार गोडबोले, डॉ. राकेश राय, डॉ. नितीन  बोरसे, 
डॉ आशुतोष सोनवणे, डॉ. मनोज चितळे, डॉ. रवी 
कोकील, डॉ. राहुल पाटील, डॉ. विजय धोंडगे, डॉ. 
किरण बिरारी, डॉ. सुवर्णा तांबडे, डॉ. मृणालिनी केळकर 
यांनी मधुमेहांशी संबंधित विविध विषयांवर परिषदेत 
मार्गदर्शन केले. सर्व तज्ञ डॉक्टरांनी हे सांगण्याचा प्रयत्न 
केला की वयाच्या 30 किंवा 35 व्या वर्षी मधुमेहाचे 
निदान होऊन अगदी 70,80 वर्ष वयापर्यंत सर्वसामान्य 
जीवन जगणारी काही रुग्ण कमी नाहीत. म्हणजेच या 
आजारावर मात करून त्याला आटोक्यात ठेवण्याचा 
निर्धार करून त्याप्रमाणे संयमित शिस्तबद्ध जीवन 
जगले, आहार, विहार ठेवला तर हा आजार आटोक्यात 
येतो. या आजाराच्या बाबतीत ही मोठी आशादायी व 
सकारात्मक बाब आहे.मात्र याकडे दुर्लक्ष करून हा 
आजार माझे काही करू शकत नाही अशा भूमिकेत 
वावरणाऱ्या मधुमेही व्यक्तींवर दुर्धर प्रसंग येतात. 
कायम हा आजार अनियंत्रित, दुर्लक्षित राहिल्यास 
तो शरीराच्या डोक्यापासून तर पायापर्यंत कोणत्याही 
अवयवावर दुष्परिणाम करू शकतो. तज्ञांच्या संपर्कात 
राहून आहार, व्यायाम, औषधी ही त्रिसूत्री अवलंबल्यास 
या  आजारावर नियंत्रण ठेवता येते. डोळे, कान,तोंड, 
मेंदू,रक्ताभिसरण संस्था, हृदय, फुफुसे, त्वचा, गुप्तांग 
अशा सर्वच अवयवांवर दुष्परिणाम हा आजार करू 
शकतो. अकाली हृदयविकार, पॅरालिसिस, हातपाय 
बधीर होणे, मित्रपिंड बाधित होऊन हात पायावर 
सूज, दम लागणे, जंतुसंसर्ग, डोळ्याचेआजार, दृष्टि 
कमी होणे, डोळ्यात रक्त राहून अंधत्व येणे, अकाली 
मोतीबिंदू, पचनसंस्थेत बिघाड, नपुंसकता आणि सर्वात 
म्हणजे डायबिटीस फूट अशी काहीही गुंतागुंत होऊ 
शकते. जीवनशैलीत मोठ्या प्रमाणात बदल झाल्याने या 
आजाराने आता घराघराचा ताबा घेतलेला आहे  परंतु 
थोड्याशा प्रयत्नांनी या आजारावर नियंत्रण मिळवता 
येते ही मोठी समाधानाची बाब आहे. डॉ  देवगावकर 
व सहकाऱ्यांच्या प्रयत्नातून ही परिषद यशस्वीपणे पार 
पडली.

मधुमेह आणि मूत्रपिंडविकारांचा 
जवळचा संबंध डॉ. पार्थ देवगावकर 

आधुनिक केसरी न्यूज  

शिर्डी : श्री साईबाबा संस्थान शिर्डी  त्रिस्तरीय  
समितीने ३  वर्षांपूर्वी राहता तालुक्यातील रुई 
शिवारात असलेल्या  ३  शेतकऱ्यांच्या मालकी 
हक्काची २५  एकर जमिन खरेदी केली 
होती  त्यात  गट नंबर २९४ मधील  ७  एकर 
क्षेत्र असलेली माझी जमीन खरेदी केलेली 
होते  त्या पोटी ८० टक्के रक्कम देखील मला  
संस्थानने  अदा केले  मात्र २०ट्क्के रक्कम 
व व्याज कागदपत्राची पूर्तता केल्यानंतर 
देखील तीन वर्षांपासून साईबाबा संस्थान 
देत नसल्याने त्या विरोधात २१फेब्रुवारी  
२०२४ पासून अपंग असलेल्या नितीन सुभाष 
भन्साळी यांनी साई मंदिर गेट नंबर ४जवळ 
उपोषण सुरू केले आहे. भन्साळी म्हणाले 
सर्व  कागदपत्राची पूर्तता  केली   वेळोवेळी 

पाठपुरावा करून  देखील  २० टक्के  रक्कम 
व व्याज ३  वर्षापासून  मिळत नसल्यामुळे 
मला मुलींच्या शिक्षणाच्या दृष्टीने व माझ्या 
वैद्यकीय उपचारासाठी पैशाची गरज  असून मी 
अपंग असल्याने माझ्यावर कुटुंबाची देखील 
जबाबदारी आहे वेळोवेळी मागणी केली असता 

तांत्रिक कारणे दिले जातात न्यायालयाच्या 
परवानगीने माझी रक्कम तात्काळ देणे गरजेचे 
असताना संबंधित अधिकाऱ्याकडून अडवणूक 
होत असून साईबाबासाठी आपण जमीन दिली 
हि चुक केली का असा सवाल विचारला 
असुन जर साई संस्थानचे आधिकारी  जमीन 
मालकाना साईच्या  दरबारात  वेठीस धरणे 
हा माझ्या सारख्या अपंग असलेल्या तरुणावर 
मोठा अन्याय असून फारसा पाठपुरावा होत 
नसल्याने माझ्यासारख्या गरीब माणसाची 
रक्कम साईबाबा संस्थाने प्रलंबित ठेवणे  व्याज 
न देणे अडवणूक करणे या कारणामुळे  २१ 
फेब्रुवारी २०२४ पासून साईबाबा संस्थानच्या 
चार नंबर गेटवर उपोषणाला बसलेलो असून 
याबाबत सर्वस्वी ती जबाबदारी साईबाबा 
संस्थांनची राहील, असे नितीन भन्साळी  यांनी 
सांगितले.

साईबाबा संस्थानने खरेदी केलेल्या जमिनीच्या 
पैशासाठी अपंग शेतकऱ्याचे शिर्डीत उपोषण

नक्षलवाद्यांचा शेतकरी आंदोलनाला पाठिंबा
आधुनिक केसरी न्यूज  

गडचिरोली : विविध मागण्यांसाठी दिल्लीच्या सीमेवर आंदोलन 
करणाऱ्या शेतकऱ्यांना 
शत्रूसारखी वागणूक देणाऱ्या 
सरकारला धडा शिकवा, 
असे आवाहन करणारे 
पत्रक काढून नक्षलवाद्यांनी 
शेतकरी आंदोलनाला पाठिंबा 
दिला आहे. नक्षलवाद्यांच्या 
दंडकारण्य स्पेशल झोनल 
समितीचा प्रवक्ता विकल्पने 
हे पत्रक जारी केले आहे.

किमान आधारभूत किंमत कायदा, स्वामिनाथन आयोगाची 
अंमलबजावणी, कर्जमाफी, २०१३ भूसंपादन कायदा रद्द करावा, अशा 
एकूण १३ मागण्यांसाठी राजधानी दिल्लीकडे येणाऱ्या शेतकऱ्यांना 

दिल्ली पंजाब, हरियाणा आणि दिल्लीच्या सीमेवरील ‘शंभू बॉर्डर’वर 
रोखले आहे. काटेरी कुंपण, पोलीस बाळाचा वापर करून अन्नदात्यांना 
शत्रूसारखी वागणूक देण्यात येत आहे. आंदोलन दडपण्यासाठी 
गोळीबारसुद्धा करण्यात आला. त्यांना दहशतवादी, देशद्रोही म्हणून 
संबोधण्यात येत आहे. आदिवासी भागात देखील अशीच दडपशाही सुरू 
असून पाचवी अनुसुची लागू न करता त्यांच्या जल, जंगल जमिनीवर 
अतिक्रमण करण्यात येत आहे. दुसरीकडे काही उद्योगपतींवरील ७-८ 
लाख कोटींचे कर्ज माफ केल्या गेले. त्यांच्यासाठी नियम व कायदे 
वाकवून सर्व सुविधा उपलब्ध करून देण्यात येत आहे. खानिजांसाठी 
छत्तीसगडमधील हसदेव जंगलातील झाडे कापण्यात येत आहे. 
बस्तरमध्ये मोठ्या प्रमाणात पोलीस बळ तैनात करून पर्यावरणाचे सर्व 
कायदे धाब्यावर बसविण्यात येत आहे. विरोध करणाऱ्यांना देशद्रोही, 
नक्षलवादी ठरविण्यात येत आहे. त्यामुळे या सरकारला सर्वांनी मिळून 
धडा शिकवा, असे आवाहन नक्षल्यांनी पत्रकातून केले. १६ फेब्रुवारीच्या 
भारत बंदलादेखील नक्षल्यांनी समर्थन दिले होते. तसा उल्लेख पत्रकात 
आहे.

गुप्तरोगाबाबत 
काहीही लपवू नका

या अशा अडचणी असतात ज्या कोणाला सांगता येत नाहीत व न 
सांगितल्याने त्या वाढत जातात पण काळजी करू नका डॉक्टरपासून 
काहीही लपवू नये, ते आपले सर्व प्रश्न सहज सोडवितात. डॉ. शेख 

आजपर्यंत 200 पेक्षा अधिक पुरस्काराने सन्मानित, प्रचंड अनुभवी व 
अत्यंत माफक खर्चात इलाज करतात, आजपर्यंत लाखों पेशंटनी याचा 
अनुभव घेतलाय, आपली माहिती अत्यंत गुप्त ठेवली जाते, आयुर्वेदाने 

सर्व रोग नष्ट होतात, (रविवारी मोफत तपासणी). 
आपल्या सर्व चिंताचा एकमेव उपाय म्हणजे डॉ. शेख यांचे नवजीवन 

आयुर्वेदीक डीस्पेंसरी. आजच भेट द्या व खात्री करा. 

कितीही खोटे गुन्हे दाखल करा, कारखानदारांनो 
माझा आवाज हा जनतेचा आवाज आहे 

प्रा. किसन चव्हाण : जनतेला प्रस्थापित कारखानदारांनी वाऱ्यावर सोडून दिले 
आधुनिक केसरी न्यूज  

लक्ष्मण मडके
शेवगाव : आखतवाडे येथील स्वाभिमानी 
नागरिक, महिला व वंचित बहुजन आघाडीचे 
कार्यकर्ते पदाधिकारी यांनी वंचित बहुजन 
आघाडीचे राज्य उपाध्यक्ष प्रा किसन चव्हाण 
यांची ढोल ताशांच्या गजरात तोफा व फटाक्यांची 
आतिषबाजी करून महापुरुषांच्या घोषणा देत 
भव्य मिरवणूक घोंगडी बैठकीचे नियोजन 
केले होते. यावेळी ग्रामस्थांशी मार्गदर्शन 
करताना म्हणाले की, मी व माझे सहकारी 
कोणतीही सत्ता नसतांना तालुक्यातील जनतेचे 
प्रश्न सोडवण्यासाठी कायम कटिबद्ध आहोत 
गेल्या पाच वर्षांपासून तालुक्यातील जनतेला 
प्रस्थापित कारखानदारांनी वाऱ्यावर सोडून दिले 
मात्र आम्ही काय जनतेच्या प्रश्नासाठी घोंगडी 
बैठकीच्या माध्यमातून सातत्याने जनतेचे प्रश्न 
समजून घेऊन संघर्ष करतो  आणि त्यामुळेच 
शेवगाव पाथर्डी तालुक्यातील जनतेचा आम्हाला 
पाठींबा मिळतोय त्यामुळेच कारखानदार 
माझ्यावर खोटे गुन्हे दाखल करून माझा आवाज 
दाबण्याचा केविलवाणा प्रयत्न करतात पण 

मी त्यांना सांगू इच्छितो की माझा आवाज हा 
जनतेचा आवाज आहे तो तुम्ही दाबू शकत नाही 
,या कारखानदारांनी सत्ता, पैसा, आणि जात हीच 
फक्त पात्रता आहे आता लोकसभा निवडणुका 
लागल्या बरोबर बिळातून बाहेर पडलेत पण 
जनता आता हुशार झाली आहे. सुरुवातीला 
शाखा अध्यक्ष गणेश साळवे यांनी प्रास्ताविक 
केले याप्रसंगी शेवगाव तालुका अध्यक्ष 
शेख प्यारेलालभाई, संजय कांबळे, संजय 

साळवे यांनी मनोगत व्यक्त केले कार्यक्रमाचे 
सूत्रसंचालन दिपक साळवे यांनी केले तर गणेश 
साळवे यांनी सर्व उपस्थितांचे आभार व्यक्त 
केले या कार्यक्रमास ढोरजळगाव शाखा अध्यक्ष 
सौरभ काकडे, उपसरपंच सुनील साळवे,शाहुल 
साळवे, सतिश साळवे, विशाल निकाळजे, 
युवा कार्यकर्ते सोहेल शेख,आकाश वाघमारे, 
नितीन बनकर, विकास वाघमारे,प्रमोद गजभिव, 
विकास गजभीव,आव्हाणे शाखा अध्यक्ष विष्णू 

वाघमारे, प्रमोद गजभीव,रज्जाक सैय्यद, अरविंद 
साळवे,सुमीत गजभीव,राजू मगर,, बाळासाहेब 
जगधने, संजय उगले रहीमभाई शेख,दादाभाई 
शेख रमेश फुलमाळी,सुभाष तुजारे बाबासाहेब 
बडे, प्रा किसन चव्हाण यांच्या घोंगडी बैठकीस 
पुण्याहुन प्रमोद निकाळजे उपस्थित होते यासह 
वंचित बहुजन आघाडीचे कार्यकर्ते पदाधिकारी 
मोठ्या संख्येने उपस्थित होते महिला भगिनींचा 
सहभाग लक्षणीय होता. 

आधुनिक केसरी न्यूज  

जिंतूर : दि.19फेबुवारी रोजी महाराष्ट्र प्रदेश काँग्रेस 
सचिव सुरेश भैय्या नागरे यांच्या सागर निवासस्थानी तसेच  
छत्रपती शिवाजी महाराज चौक जिंतूर येथे श्रीमंत छत्रपती  
शिवाजी महाराज यांच्या पुतळ्यास पुष्पहार अर्पण करून 
मोठ्या  उत्सवात जयंती साजरी करण्यात आली. यावेळी 
महाराष्ट्र प्रदेश काँग्रेस सचिव सुरेश भैय्या नागरे यांच्यासह 

जिल्हा कार्याध्यक्ष नानासाहेब राऊत माजी न. अ. प्रतापराव 
देशमुख ओबीसी वि. प्रदेश उप अधक्ष्य केशवराव बुधवंत 
जिल्हा सरचिटणीस प्रदिपराव देशमुख सेलू -जिंतूर 
विधानसभा अ.रामेश्वर घुगे शहर अध्यक्ष बासूखान पठाण 
मा. न.सेवक संतोष आंधळे सरपंच योगेश बुधवंत सरपंच 
दीपक चव्हाण सुलेमान शिधिकी योगेश कंठाळे खुशाल 
मुंढे आदी काँग्रेस पक्षाचे पदाधिकारी व कार्यकर्ते उपस्थित 
होते.

 महाराष्ट्र प्रदेश काँग्रेसच्या वतीने छत्रपती 
शिवाजी महाराज यांच्या प्रतिमेस अभिवादन 

खुलताबाद : राज्य व देशात सध्या लोकसभा निवडणूक 
आचारसंहिताची चर्चा सुरु असतानाच व राज्यात सर्वत्र 
परिक्षा सुरु झाल्या असताना व  सकल मराठा समाजासाठी 
शिक्षण व नौकरीत दहा टक्के आरक्षण मंजूर केल्यानंतरही 
आता पुन्हा नव्याने सकल मराठा समाज तथा मराठा योध्दा 
मनोज जरांगे पाटील यांचा आंदोलन प्रक्रिया सुरू होत 
असल्याची माहिती हाती आली असुण पुढील दिशा जाहीर 
करण्यात आली असल्याची माहिती हाती आली आहे. २४ 
फेब्रुवारीपासून मराठ्यांचे राज्यभर "आदर्श रास्तारोको" 
आंदोलन सुरु होणार, प्रत्येक मराठ्याने आपापल्या गावाची/
शहराची जबाबदारी सांभाळावी, सरकारने काढलेला 
सगेसोयरेचा अध्यादेश कायद्यात रूपांतरित करावा व 
त्याची अंमलबजावणी करावी. यासाठी हे आंदोलन असेल 
आंदोलनाची वेळ सकाळी १०.३० ते दुपारी १:०० आणि 
सायंकाळी ४:० ते ७:०० असेल,या वेळात गावातील सर्व 
मराठे रस्त्यावर येऊन ठाण मांडतील. आंदोलन दररोज 
आणि बेमुदत काळासाठी असेल,आंदोलन शांततेत होईल 
परंतु एकही गाडी पुढे जाणार नाही, राजकीय नेत्यांना यापुढे 
मराठे दारात येऊ देणार नाहीत, परीक्षेचा काळ सुरु आहे. 
विद्यार्थ्यांना परीक्षा केंद्रावर व घरी जाण्यास त्रास होणार 
नाही याची काळजी घ्यावी, गावातील मुख्य रस्ता कोणताही 
असो, जिल्हामार्ग, राज्यमार्ग किवा राष्ट्रीय महामार्ग. 
आंदोलन काळात सर्व रस्ते बंद राहतील, १ मार्चला 
अंतरवाली सराटी येथे सर्व आजी-माजी मराठा आमदार  
खासदार  मंत्री यांची बैठक होणार. सगेसोयरे बद्दल काय 
भूमिका घेतात, यावरून तो नेता मराठ्यांच्या बाजूने की 
विरोधात हे समाज ठरवणार, ३ मार्चला जिल्ह्याच्या ठिकाणी 
एकच मोठा रास्ता रोको होणार आहे.

सगेसोयरेचा अध्यादेश कायदा 
अंमलबजावणीसाठी 

आंदोलनाची दिशा जाहीर

खुलताबाद : तालुक्यातील वेरुळ 
येथील श्री पार्श्वनाथ ब्रम्हचारी आश्रम 
जैन गुरुकुल मध्ये जैन धर्मीयांचे थोर 
संत आचार्य विद्यासागर महाराज यांचे 
रविवार दिनांक 17 रोजी रात्री दोन 
वाजून 35 मिनिटांनी स्वर्गरोहण झाले. 
यानिमित्ताने महाराजांचे प्रती आदरांजली 
व्यक्त करण्याकरिता गुरुकुल मध्ये शोक 
सभेचे आयोजन करण्यात आले होते. 
यावेळी आयोजित कार्यक्रमात गुरुकुल 
मधून वेरूळ गावामध्ये मूक फेरीचे 
आयोजन करण्यात आले होते याचा 
समारोप गुरुकुल परिसरात करण्यात 

आला. यावेळी गुरुकुल मध्ये आयोजित 
सभेत संस्थेचे अध्यक्ष दिनेश गंगवाल 
महामंत्री डॉ प्रेमचंद पाटणी निर्मल सर 
बोराळकर सर नवले सर सुमित ठोळे 
गौतम ठोळे वर्धमान पांडे मदनलाल 
पांडे राजकुमार पांडे जितू पाटणी राजू 
पाटोदी महेंद्र जैन यांची प्रमुख उपस्थिती 
होती कार्यक्रमात सुरुवातीला आचार्य 
विद्यासागर महाराज यांच्या जीवनावर 
स्वरचित गीताचे रूपाली जैन यांनी यांनी 
गायन केले.यानंतर सर्व महिला मंडळ 
व पुरुष यांनी बाराभावनाच्या पाठाचे 
वाचन केले. आयोजित शोक सभेमध्ये 
आचार्य विद्यासागर महाराज यांच्या जीवन 
चरित्रावर गुरुकुल मधील विद्यार्थ्यांनी 

तयार केलेल्या भित्तिपत्रकाचे विमोचन 
करण्यात आले. यावेळी विविध  यांनी 
महाराजांच्या जीवनकार्या कार्यावर आपले 
मनोगत व्यक्त केले. आचार्य विद्यासागर 
महाराज यांनी दिनांक 14 रोजी संपूर्ण 
आहार  जल त्याग करून समाधी मरण 
पत्करले होते. त्यांच्या जाण्यामुळे जैन 
समाजाची अपरिमित हानी झाली त्यांच्या 
कार्याचां गुणगौरव या दृष्टीने या सभेचे 
आयोजन करण्यात आले होते. सभेसाठी 
वेरूळ सज्जनपूर छत्रपती संभाजी नगर 
चापानेर इत्यादी ठिकाणावरून भाविकांनी 
गर्दी केली होती. यावेळी या सभेचे 
सूत्रसंचालन गुलाबचंद बोराळकर यांनी 
केले.

जैन गुरुकुलमध्ये संत शिरोमणी आचार्य 
विद्यासागर महाराज यांना आदरांजली समर्पित

बाजार सावंगी : खुलताबाद 
तालुक्यातील बाजार सावंगी येथील 
प्राथमिक आरोग्य केंद्रात बाजार सावंगी 
सह गदाना वेरुळ सावंगी तिघां आरोग्य 
केंद्रांचे येथेच एकच ठिकाणी शिबिर 
घेवून ६२ महिलांचं बिनटाक्याचे 
शस्त्रक्रिया करण्यात आले. शिबिर यशस्वी 
ठरली आहे. तालुक्यातील बिनटाका 
(लॅप्रोस्कोपी) शिबिराचे प्राथमिक 
आरोग्य केंद्र बाजारसावंगी येथे आयोजन 
करण्यात आले होते. यावेळी अतिरिक्त 
जिल्हा आरोग्य अधिकारी डॉ. लांजेवार 
यांनी शिबिरास भेट देऊन मार्गदर्शन 
केले. शिबिरास तज्ञ सर्जन म्हणून डॉ. 
अशोक  बेलखोडे यांनी कुटुंब कल्याण 
बाजारसावंगी - 22,गदाना येथील -33,
वेरूळ येथील -7 असे एकूण 62 
लाभार्थ्यावर यशस्वी बिनटाका शस्त्रक्रिया 
करण्यात आली यावेळी सत्कार प्रसंगी डॉ. 
बेलखोडे यांनी तीन टाक्यापेक्षा बिनटाका 
शस्त्रक्रियेचे महत्त्व सांगितले   यामध्ये 

लाभार्थ्यांचा वेळ व खर्च वाचतो. तसेच 
ज्या लाभार्थ्याचे सिझेरियन झाले आहेत 
त्यांच्या पुरुषांनी पुरुषशस्त्रक्रिया करावी 
यासाठी  कर्मचाऱ्यांनी योग्य माहिती पुरुष 
लाभार्थ्यांपर्यंत  देण्याची आवश्यकता 
असल्याची गरज त्यांनी व्यक्त केली.
तालुका आरोग्य अधिकारी डॉ. किरण शिंदे 
व प्राथमिक आरोग्य बाजारसावंगी येथील 
डॉ. अंजुम निलोफर वैद्यकीय अधिकारी 
बाजारसावंगी यांच्या मार्गदर्शनाखाली 
शिबिर यशस्वीपणे घेण्यात आले. यावेळी 

डॉ. शहनाज अन्सारी वैद्यकीय अधिकारी 
प्राथमिक आरोग्य केंद्र गदाना, डॉ.राजुळे 
वैद्यकीय अधिकारी वेरूळ, डॉ.श्रद्धा 
पालकर वैद्यकीय अधिकारी बाजारसांवगी 
तसेच समुदाय आरोग्य अधिकारी, आरोग्य 
सहाय्यक, आरोग्य सहायिका , औषध 
निर्माण अधिकारी, प्रयोगशाळा वैज्ञानिक 
अधिकारी,आरोग्य सेवक, सेविका, आशा 
कार्यकर्ती ,वाहन चालक व डाटा ऑपरेटर 
यांनी शिबिर यशस्वी करण्यासाठी परिश्रम 
घेतले. 

बाजार सावंगी केंद्रात ६२ बिनटाक्याची शस्त्रक्रिया

आधुनिक केसरी न्यूज  

आष्टी : फेब्रुवारी/ मार्च २०२४ इयत्ता १२ वी बोर्ड परीक्षा 
दि. २१ फेब्रुवारी  रोजी सुरु झाली. आष्टी पोलीस ठाण्याच्या 
हद्दीतील येणापूर, आष्टी येथील महाविद्यालयात  विद्यार्थी 
परीक्षेसाठी देण्यात आलेले आहेत. बुधवारी परीक्षेचा पहिलाच 
दिवस. त्यात इंग्रजी या विषयाचा पेपर त्यामुळे विद्यार्थी थोडेसे 
तणावात असतात. विद्यार्थ्यांनी तणाव मुक्त्त वातावरणात परीक्षा 
द्यावी लागते यासाठी याकरिता विद्यार्थ्यांना गुलाब पुष्पाने स्वागत 
व शुभेच्छा देण्याकरीता आष्टी पोलीस ठाण्याचे पोलीस निरीक्षक 
कुंदन गावडे यांनी आपल्या पोलिस कर्मचाऱ्यांसह त्या अगदी 
वेळेवर केंद्रावर जाऊन विद्यार्थ्यांना गुलाब पुष्प देऊन स्वागत 

केले. 
पोलिस निरीक्षक कुंदन गावडे यांनी आपल्या मनोगतात शुभेच्छा 
देताना विद्यार्थ्यांनी कसल्याही तणावाखाली परीक्षा देऊ नये 
कारण दोन वर्षात तुम्ही जी मेहनत घेतलेली असते त्यामुळे 
तुम्हाला हि परीक्षा अजिबात कठीण जाणार नाही. म्हणून 
निर्भीडपणे तणाव मुक्त वातावरणात तुम्ही परीक्षा द्याव्यात. खुप 
मेहनत करावी म्हणजे भविष्यात पोलिस निरीक्षक होऊ शकाल. 
या केंद्रावर उपस्थित झालेल्या सर्व विद्यार्थ्यांना माझ्या वतीने 
खुप खुप शुभेच्छा. महाविद्यालयातील प्राचार्य , शिक्षक यांनीही 
या विद्यार्थ्यांना शुभेच्छा दिल्या. या प्रसंगी महाविद्यालयातील 
सर्व प्राध्यापक व कर्मचारी, पोलिस अधिकारी, पोलिस कर्मचारी 
उपस्थित होते.

बारावी परीक्षार्थ्यांना पोलिस निरीक्षक कुंदन 
गावडे यांनी फूल अन् शुभेच्छाही दिल्या 

आधुनिक केसरी न्यूज  

भास्कर फरकडे  
आष्टी : घारगाव येथून अवघ्या १ किमीवर मूल- 
चमोर्शी-हरणघाट मार्गावरून २ किमी अंतरावर 
असलेल्या प्रमोद गोविंदा भगत यांच्या स्वतःच्या 
मालकीच्या जागेत भव्य गजानन महाराज मंदिर 
बांधकाम सुरू आहे. सध्या मंदिराचे बांधकाम 
प्रगतीपथावर आहे. 'जनसेवा हीच ईश्वर सेवा' हे 
ब्रीद उरी बाळगून गेल्या २० वर्षापासून जनतेच्या 
मनावर अधिराज्य गाजवणारे प्रमोद भगत यांच्या 
संकल्पनेतून भाविकांना गजानन महाराज यांचे दर्शन 
घेता यावे, यासाठी त्यांनी गजानन महाराज सेवा 
संस्थान घारगाव ही संस्था स्थापन केली. 

दीनदुबळ्यांना, गोरगरीब भाविकांना सोयीचे व्हावे 
या हेतूने स्वमालकीच्या एकरभर जागेत ४० बाय ५५ 
फूट आकारात मंदिर बांधकाम सुरू आहे. मंदिरात 
ध्यान मंदिर सुध्दा उपलब्ध होणार आहे. त्याच्या 
बाजूला वाचकांची गरज व विद्यार्थी यांना सहजतेने 
पुस्तके उपलब्ध व्हावीत या हेतूने वाचनालय तसेच 
शिवाजी महाराज कला क्रीडा व साहित्य केंद्र 
राहणार आहे. यासोबतच मोकळ्या जागेत मुलांना 
खेळता यावे यासाठी क्रिडा साहित्य तसेच गोरगरीब 
जनतेला विवाह सोहळे सहजपणे करता यावेत 
यासाठी सभागृह बांधण्यात येत आहे. एवढेच नव्हे 
तर निराधार नागरिकांना निवासाची सोय व भोजन 
सुद्धा याठिकाणी मिळणार 
आहे. आधी केले, मग सांगितले' असेच प्रमोद 

भगत यांचे काम आहे. त्याच्या जनसेवेचे पाईक 
जिप सदस्य कविता भगत यांनी आपल्या पतीचा 

वारसा घेऊन राजकारणाची नौका चालवीत आहेत. 
गोरगरीब जनतेबद्दल बालवयापासून प्रमोदला आस्था 

व कणव आहे. जनता जनार्दन यांची सेवा करताना 
समाजातील अनेकांचे दुःख जवळून पाहता आले. 
त्यामुळे त्यांनी उर्वरित आयुष्य गोरगरीब जनतेच्या 
सेवेला घालताना अडचण येऊ नये म्हणून त्यांनी 
गजानन महाराज मंदिर बांधकाम ही संकल्पना 
डोक्यात आणली. त्याला हळूहळू आकार मिळत 
असून मंदिर बांधकाम काम प्रगतीपथावर आहे. 
पुढील प्रगट दिनी हे भव्य मंदिर लोकांना दर्शनासाठी 
उपलब्ध होणार आहे. त्यादृष्टीने काम सुरू आहे. 
गजानन महाराज मंदिर बांधकामामुळे घारगावच्या 
वैभवात भर पडणार आहे. तालुक्यातील भाविकांना 
होणारा आर्थिक व मानसिक त्रास कमी होऊ 
गावातील, गावाबाहेरील जनतेला दर्शन घेणे सुलभ 
जाणार आहे.

आधी केले मग सांगितले असेच प्रमोद भगत यांचे काम; गजानन मंदिरांचे काम प्रगतीपथावर 

आधुनिक केसरी न्यूज  

शहरटाकळी : कुस्ती टिकावी, ईथल्या मातीतून चांगले मल्ल 
तयार होऊन त्यांनी गावाचा नावलौकिक वाढवला  पैलवान 
सागर वसंत कोल्हे यांनी स्वत:च्या शरीरावर खूष कष्ट घेतले 
आहेत. त्यामुळे उत्तर महाराष्ट्र केसरीचा किताब त्यांना मिळाला 
असून त्यामुळे गावासह तालुक्याचा कुस्ती क्षेत्रात नावलौकिक  
वाढला असल्याचे प्रतिपादन लोकनेते मारुतरावजी घुले पाटील 
ज्ञानेश्वर सहकारी साखर कारखान्याचे माजी संचालक ज्येष्ठ 
नेते शिवाजीराव गवळी यांनी केले.व पैलवान सागर कोल्हे यांना 
महाराष्ट्र केसरी साठी  शुभेच्छा दिल्या. 
शेवगाव तालुक्यातील शहरटाकळी गावचे सुपुत्र पैलवान सागर 
वसंत कोल्हे यांनी अतिशय चमकदार कामगिरी करत  साकुर 
फाटा (जिल्हा नाशिक) येथे नुकत्याच पार पडलेल्या उत्तर 
महाराष्ट्र केसरी कुस्ती स्पर्धेमध्ये अटीतटीच्या लढतीत बाजी 
मारून ३-१ ने सुवर्ण कामगिरी करत चांदीची गदा  व ५१ हजार 

रुपये बक्षीस सह उत्तर महाराष्ट्र केसरी किताबावर नाव कोरले, 
त्याबद्दल मातृभूमी शहरटाकळी येथे हिंदवी स्वराज्य प्रतिष्ठान, 
ग्रामस्थ ,ग्रामपंचायत यांच्या वतीने पैलवान सागर कोल्हे यांचा 
सन्मान सोहळा आयोजित करण्यात आला होता याप्रसंगी 
अध्यक्ष स्नानावरून शिवाजीराव गवळी  बोलत होते, प्रमुख 
मान्यवर म्हणून पैलवान संघटनेचे मार्गदर्शक रायभान मडके,  
ह भ प सिताराम महाराज चेडे, ज्ञानेश्वर कारखान्याचे माजी 
कृषी विकास अधिकारी रामदास कदम,  प्रगतशील शेतकरी 
आबासाहेब राऊत, भगवानराव खरमाळे,भाऊसाहेब मडके, 
राजेंद्र खंडागळे, ग्रामपंचायत सदस्य संभाजी गवळी, संदीप 
राऊत, शेषराव आपशेटे , प्रकाश खंडागळे ,ताराचंद शिंदे, 
सुभाष बरबडे,  ग्रामसेवक आसाराम कपिले, भागचंद कुंडकर, 
पैलवान संतोष कोल्हे ,मोहन कोल्हे आदी मान्यवर उपस्थित 
होते. प्रास्ताविक व सूत्रसंचालन पत्रकार रवींद्र मडके यांनी केले 
तर आभार रामचंद्र गिरम यांनी मानले. ग्रामस्थ मोठ्या संख्येने 
उपस्थित होते.

इथल्या मातीतून चांगले मल्ल तयार 
होऊन गावाचा नावलौकिक वाढवला
शिवाजीराव गवळी : शेवगावच्या शिरपेचात मानाचा तुरा

आधुनिक केसरी न्यूज  

लक्ष्मण मडके
शेवगाव : भारतीय जनता युवा मोर्चा 
शेवगांव तालुका अध्यक्ष पदावर आमदार 
मोनिकाताई राजळे यांचे निष्ठावंत 
कार्यकर्ते महेश सुधाकर फलके यांची 
निवड झाल्यानंतर त्यांनी आज तालुका 
कार्यकारणी जाहीर केली, यामध्ये 
भाजयुमो शहराध्यक्ष पदावर मनोज 
दहिफळे, भाजयुमो सरचिटणीस पदावर 
सोमनाथ कळमकर, हनुमान बेळगे, 
महादेव पाटेकर, अजित परदेशी, 
तालुका उपाध्यक्ष पदावर अंबादास 
ढाकणे, महादेव पवार, दत्ता तहकिक, 
विष्णू घनवट, नवनाथ आमृत, सुभाष 
वाघमारे, राजू धनवडे, सुधीर जायभाये, 
सागर सागडे, संतोष बोडखे, तालुका 
चिटणीस पदावर अविनाश म्हस्के, 

गोकुळ व्यवहारे, डॉ. गणेश धावणे, 
गोरख गाडेकर ,सचिन वाघ, सौरव 
मुरदारे, अनिल नजन , ज्ञानेश्वर कराड, 
अनिल सुपेकर, दत्तात्रय पोटभरे, तालुका 
संघटक पदावर कानिफ बावणे, महेश 
बडधे, खजिनदार पदावर सुभाष भवार, 
प्रसिध्दी प्रमुख पदावर सुरेश बडे, सोशल 
मीडिया प्रमुख पदावर नारायण मडके, 
तालुका कार्यकारिणी सदस्य पदावर डॉ. 
सोमनाथ घुले, मच्छिंद्र पांगरे, सुभाष 
पातकळ, अभय गोरे, संदीप पातकळ, 
सुमीत पांचरिया, दत्तात्रय केसभट, 
परमेश्वर पवार, संतोष आढाव, गणेश 
गरड, अजय डमाळ ,भागवत देवढे, 
राहुल धस, नारायण काळे, भारत 
घोरपडे, कानिफनाथ ढाकणे, दत्तात्रय 
गरुड, दीपक खिळे, दिगंबर कणसे, 
बळीराम चौरे, अमर बडे, आप्पासाहेब 
झिरपे, गोकुळ दिवटे, श्रीकांत लबडे, 

भागवत सावंत, देविदास बडधे, संदीप 
तुजारे, गणेश विखे, नितीन खंडागळे 
यांची निवड केली आहे. नवनियुक्त 
पदाधिकाऱ्यांचे खासदार सुयजदादा विखे 
पाटील, आमदार मोनिकाताई राजळे, 
भारती जनता पक्षाचे जिल्हाध्यक्ष दिलीप 
भालसिंग, भाजयुमो जिल्हाध्यक्ष अक्षय 
कर्डिले यांनी नवनिर्वाचित पदाधिकाऱ्यांचे 
अभिनंदन केले. या कार्यकारणी 
व्यतिरिक्त आणखी काही आघाडी 
अध्यक्ष, कार्यकारणी सदस्य व इतर 
काही पदांचा समावेश करणे बाकी असुन 
नजीकच्या काळात या नियुक्ती केल्या 
जातील तसेच नवनिर्वाचित पदाधिकारी 
व मी पक्षाने दिलेल्या जबाबदारीचा 
उपयोग सर्व सामान्य जनतेचे प्रश्न 
सोडविण्यासाठी प्रामाणिक प्रयत्न करणार 
असल्याचे भाजयुमो तालुकाध्यक्ष महेश 
फलके यांनी यावेळी सांगितले.

युवा मोर्चा शेवगाव कार्यकारिणी जाहीर

आधुनिक केसरी न्यूज  

बाजार सावंगी : मराठवाडा माध्यमिक व उच्च माध्यमिक 
शिक्षण मंडळातर्फे घेण्यात येणारी बारावीची वार्षिक परीक्षा 
बुधवारी (दि.21) सकाळी इंग्रजी विषयाच्या पेपरची परीक्षा 
बाजार सावंगी येथील परीक्षा केंद्रावर शांततेत व सुरळीत पार 
पडली.
ज्ञान कुंज कला वाणिज्य व विज्ञान कनिष्ठ महाविद्यालयाच्या 
परीक्षा केंद्र क्रमांक 101 वर एकूण परीक्षेत 401 विद्यार्थी 
बसलेले असताना 392 विद्यार्थ्यांनी परीक्षा दिली तर नऊ 
विद्यार्थी अनुपस्थित होते केंद्र संचालक कृष्णा चव्हाण होते. 

पेपर सुरू असताना जिल्हा माध्यमिक उपशिक्षणाधिकारी 
श्रीमती तांदळे यांनी केंद्रात भेट देऊन वर्गा वर्गात फेरी मारली 
व निरीक्षण केले परीक्षा सुरळीत असल्याचा अभिप्राय देखील 
ऑफिसमध्ये लिहिला. प्राचार्य योगेश झिंजुर्के यांनी कॉपीमुक्त 
अभियान यशस्वीपणे राबवल्याचे परिश्रम घेतले. शांता राई उच्च 
माध्यमिक विद्यालय ताजनापुर (ता: खुलताबाद) येथील परीक्षा 
केंद्र क्रमांक 99 वर 184 विद्यार्थी परीक्षेत बसलेले असताना 
166 उपस्थित होते तर अठरा विद्यार्थ्यांची गैरहजेरी होती
केंद्र संचालक कोमल मुळे ह्या होत्या परीक्षा सुरळीत पार 
पाडण्यास मुख्याध्यापक गणेश काळे व रतन वाघ यांनी 
सहकार्य केले.

बाजार सावंगी केंद्रावर बारावीची परीक्षा सुरळीत


